
Ўқув қўлланмадан Болалар ва ўсмирлар спорт мактабларида футбол спорти билан шуғулланувчилар, ўрта умум таълим мактаблар ва касб ҳунар коллежларида футбол дарслари ва футбол тўгараклари машғулотларини ташкил этишда ҳамда шу соҳа мутахассислари малака ошириш курсининг тингловчилари фойдаланишлари мумкин.

Кириш
Мустақиллик даврларида ўзбек спортчилари дунё халқаро мусобақалари ва жаҳон биринчиликларида хамда олимпиада ўйинларида юқори натижаларга эришиб келдилар. Жамиятимизда ёш спортчиларни тайёрлаш, замонавий спорт иншоотлари барпо этиш ва мамлакатимизда кўплаб халқаро мусобақалар ўтказишга катта эътибор қаратилмоқда. Ўзбекистон халқаро спорт уюшмасига аъзо бўлиб халқаро мусобақалар, олимпиада ўйинларида тенг хуқуқли рақиб сифатида иштирок этиб келмоқда. Спортчиларни тайёрлаш хамда юқори малакали спортчилар етиштириш тизимида катта ўзгаришлар содир этилган. Мамлакатимизда мингдан ортиқ спорт клублар, спорт саройлари ва юзлаб болалар ва ўсмирлар спорт мактаблари фаолият кўрсатади. 

Минтақамизда ўзбек спортчиларини юқори пағоналарга кўтарган спортчиларимиз бу футбол жамоамиздир. 1994 йилда Хиросимада ўтказилган Осиё ўйинларида футбол жамоамиз муваффақиятли иштирок этиб фахрли биринчи ўринни эгаллаганлар. Шу бахтли воқеадан сўнг мамлакатимиз бўйлаб футбол спортини оммавийлаштириш ва ривожлантириш бўйича мамлакатимиз раҳбарияти тамонидан бир неча тадбирлар амалга оширилди.

Булардан 1996 йилда таълим муассасаларида футбол спортини ривожлантириш бўйича Президент фармони, шундан сўнг 2000 йил ва 2006 йилда мамлакатимиз футболчиларни халқаро спорт мусобақаларига тайёргарликлар такомиллаштириш бўйича қабул қилинган фармон ва қарорлари фикримиз далилидир. Бу билан мамлакатимиз ёш спортчиларини хусусан ёш футболчилар тайёрлаш тизимини такомиллаштириш, юқори малакали футболчилар тайёрлаш тадбирларини ишлаб чиқиш бўйича кўплаб ишлар режалаштирилди ва амалга  оширилди.

Футбол спорти халқнинг севган спорт турларидан бири ҳисобланиб бу спорт тури билан ёшлардан тортиб нуронийларгача севиб томоша қиладилар, ўйнайдилар. Мамлакатимиз биринчилиги учун бўладиган мусобақалар мунтазам кўтаринки руҳда, спорт стадионлари томашабинларга лиқ тўла ҳолда ташкил этилиб келмоқда.

Ҳозирги кунда футболчиларимиз минтақада ўз нуфузларига эга бўлибгина қолмай халқаро мусобақаларда ижобий натижаларга эришиб келмоқдалар. Шунга қарамай юқори малакали футболчилар тайёрлаш тизимини такомиллаштириш, футбол бўйича болалар спорт мактаблари таълим тарбия, ўқув тренировка жараёнларини такомиллаштириш асосий вазифа бўлиб қолмоқда.

ФУТБОЛ

Футбол-ҳалқ севган ўйин. Футбол қадим замонда пайдо бўлган, оёқ билан тўп ўйнаш Британия оролларида IX асрдаёқ мавжуд бўлган. Оёқда тўп ўйнаш бўйича биринчи галда инглиз коллежлари 1863 йили футбол ассосиацияси тузадилар ва юмалоқ тўпни фақат оёқда ўйнашни расмий қарор қиладилар. Шундай қилиб 1863 йилда футбол ўйини вужудга келди. Футбол ватани – Англия. Футбол сўзи инглизча бўлиб, фут-оёқ, бол-тўп деган маънони билдиради.
Лондонда Англия футбол уюшмасининг ташкил этилиши пайтида бу ўйиннинг 13 моддадан иборат бўлган илк расмий қоидалари тасдиқланган. Кейинчалик бу қоидалар бошқа барча миллий уюшмалар учун футбол ўйинининг асоси бўлиб колди. 

Дарвозабоннинг қўл билан ўйнашга ҳаққи йўқ эди. 1871 йилда ўнг қўл билан ўйнашга рухсат берилган, у ҳам бўлса фақат дарвоза майдони ичида. Узоқ вақт мобайнида жарима тўпи бажариш бўлмаган. Қоидабузарлик учун эркин зарбалар билан чегараланиб қолинаверарди. Ниҳоят, 1891 йил энг қатъий жазолардан бири − 11 метрлик зарба киритилди, уни инглизча сўз билан «пенальти» деб атадилар.

Футбол шаклланаётган даврларда жамоа сардорлари ўйин қоидаларига риоя қилинишини кузатиб турардилар. Футбол майдонида ҳакам 1880 йилда пайдо бўлди, 1 йилдан сўнг эса ҳакам иккита ёрдамчиси билан майдонга чиқа бошлади. Ҳуштак 1878 йилда киритилди, бунга қадар ҳакам тўхтатиш ёки ўйинни қайта бошлаш учун овоздан ёки қўл ҳаракатларидан фойдаланарди. 

1882 йили мустақил футбол иттифоқлари, яъни Англия, Шотландия, Уэлс ва Ирландия иттифоқларининг бирлашуви бўлиб ўтди. Бунда ягона қоидалар қабул қилинди ва футбол қоидаларида у ёки бу ўзгаришларни амалга ошириш ҳуқуқига эга бўлган халқаро Кенгаш тасдиқланди. 

XIX асрнинг 80-йилларида футбол ўйини Европа қитъасидаги мамлакатларга ёйила бошлади. 1875 йилда футбол Голландияга, кейинроқ эса Данияга кириб келди. 1882 йилдан бошлаб Швейцарияда, 1890 йилдан Чехияда, 1897 йилдан эса Россияда футбол ўйнай бошладилар. 

1882 йилда халқаро уюшмалар бошқармасига асос солинди. Ниҳоят, 1904 йил 21 майда Франция ташаббусига кўра ҳозирда 200 дан ортиқ давлатлар аъзо бўлган Халқаро Футбол Уюшмаси – ФИФА ташкил этилди. ФИФА билан бир қаторда 1954 йилдан бошлаб Европа Футбол иттифоқи – УЕФА ҳам фаолият кўрсатади. 

1930 йилдан бошлаб ҳар 4 йилда футбол бўйича жаҳон чемпионати, 1958 йилдан бошлаб миллий терма жамоалар қатнашадиган Европа чемпионати ўтказилиб келмоқда. 1900 йилда футбол олимпия спорт турига айланди, аммо расмий жиҳатдан у Олимпия ўйинлари дастурига 1908 йилда киритилган.
ФИФАнинг ташкилий негизини 6 қитъанинг ташкилотидан иборат. Балар: УЕФА – Европа иттифоқи футбол уюшмаси, КОНКАКАФ – шимолий ва марказий Америка мамлакатлари ҳамда Кариб денгизи ҳавзаси мамлакатларининг футбол конфедерацияси, КОНМЕВОЛ – жанубий Америка мамлакатлари футбол конфедерацияси, КАФ – Африка футбол конфедерацияси, АФК – Осиё футбол конфедерацияси, КФО – Океания футбол конфедерациясидир. 

ФИФАнинг олий органи конгрессдир. ФИФАнинг жорий фаолиятини ижроия қўмита билан бир қаторда яна бир неча махсус қўмиталар бошқариб боради. Улар қуйидагилардир: фавқулодда ҳолатлар, молиявий, жаҳон кубогини утказиш бўйича, Олимпия турнирлари, ўсмирлар чемпионатлари, ҳакамлик, техник, интизом, тиббий ва бошқа қўмиталардир. ФИФАнинг асосий вазифаси ҳудудларда футбол ривожланишини назорат қилиш ва моддий ва услубий ёрдам кўрсатиш, низом ва қарорлар, ўйин қоидаларининг бузилишини олдини олиш бўйича керакли чоралар кўриш, ирқий, сиёсий ва диний сабабларга асосан камситилишга йўл қўймасликдир. Осиё Футбол конфедерацияси (ОФК) 1954 йили тузилган бўлиб, ҳозирги вақтда 44 га яқин мамлакатларни бирлаштиради. 

Ўзбекистон футбол федерацияси халқаро футбол федерациялари уюшмаси (ФИФА) билан яқиндан ҳамкорлик олиб боради. Ҳудудий жойлашув жиҳатидан Ўзбекистон футбол федерацияси Осиё футбол конфедерацияси (ОФК) таркибига киради. Ўзбекистон Футбол федерацияси 1994 йилдан ФИФА ва ОФК га аъзо бўлган, ҳозирда ФИФА ва ОФК томонидан ўтказиладиган барча расмий мусобақаларда қатнашиб келмоқда. 

Ўзбекистонда замонавий футбол ўтган асрнинг бошларида пайдо бўлди ва тезда машҳур ўйинга айланди. Унинг ривожланиш жойлари Фарғона, Тошкент, Андижон, Қўқон ва Самарқанд эди. Илк бор футболни Фарғона шаҳрида ўйнаганлар. 1911 йилда биринчи футбол жамоаси ташкил топган. Бир оз вақт ўтгач, Тошкентда ҳам футбол ўйнай бошладилар.
Ҳозирда Ўзбекистон футбол федерацияси 14 та ҳудудий ва вилоят футбол федерацияларини, 200 дан ортиқ  жамоалар, футбол клублари, спорт мактаблари, иқтидорлилар ва терма жамоа тайёрлаш марказларини бирлаштиради, Ўзбекистон Республикаси Маданият ва спорт ишлари вазирлиги ва вилоятлар мадният ва спорт ишлари бошқармалари билан ҳамкорлик қилади.

Футбол ўйинининг техникаси ва тактикаси
Футбол ўйини техникаси: футболчиларнинг ўйин техникаси, тўп билан ҳаракатлар ва тўпсиз ҳаракатлар ҳамда дарвазабон ҳаракатлари техникасидан иборат бўлади. Ҳаракатланиш техникаси қуйидагиларпдан иборат: югуриш, сакраш, тўхташ, бурилиш. 

Техник усуллар – бу футбол ўйинини вужудга келтириш воситаси демак. Юксак спорт натижаларига эришиш футболчининг ана шу хилма-хил воситаларни тўлиқ билишига, ўйин жараёнида моҳирлик билан самарали қўллай билишга боғлиқ. Ўйин тараққиётининг тарихида футбол техникасида ўзгаришлар бўлиб, қуйидагилардан иборат: бошнинг чакка қисми ва орқаси билан зарба бериш, тўпни болдир билан тўхтатиш сингари номақбул усул ва усулларни қўллаш анча камайиб кетди; оёқ юзи билан зарба бериш, тўпни сон ва кўкракда тўхтатиш, тўпни қўл билан ташлаш (дарвозабон техникаси) кабилардан фойдаланиш коэффициенти ошди, алдаш ҳаракатлари (финтлар), дриблинг шакллари кўпайди.
Демак футбол техникаси иккига ажратилади: майдон ўйинчиси техникаси ва дарвозабон техникаси. Улар ҳаракатланиш техникаси ва тўпни бошқариш техникасига тақсимланади. 
Югуриш. Футболдаги асосий ҳаракатланиш воситаси югуришдир. Тўпни бошқармаётган футболчилар югуриш ёрдамида майдонда турлича жойлашиб оладилар. Югуриш тўпни бошқариш техникасига ҳам киради. Футболда югуришнинг қуйидаги усуллари қўлланилади: оддий югуриш, тисарилиб югуриш, чалиштирма қадам ташлаб югуриш, жуфтлама қадам ташлаб югуриш. Оддий югуришдан асосан тўғрига бораётган ўйинчилар бўш жойга чиқиш рақибни қувишларда фойдаланади. 
Сакрашлар. Тўхташ ва бурилиш усулларининг баъзиларини ижро этишда сакрашдан фойдаланилади. Сакраш зарба беришнинг айрим усуллари, тўпни оёқда, кўкракда, калла билан тўхтатиб қолиш ва баъзи финтлар техникасининг қисмига киради. 
Сакрашнинг икки хил усули бор: бир оёқда депсиниб сакраш ва икки оёқда депсиниб сакраш. Бир оёқда депсиниб сакраш олдинга, ён томонларга, юқорига бажарилади. Бундай сакрашда фаол депсиниб, иккинчи оёқни силкитиб, гавда оғирлик марказининг ўқи сакраш томонга ўтказилади. Сакраб тўпга калла ураётганда, кўпинча максимал баланд кўтарилиш керак бўлади. Бунда югуриб келиб депсинадиган оёқни таққа тўхтайдиган қилиб қўйиш ёрдам беради. Сал чўнқайгандан кейин юқорига ёки юқорилаб-олдинга томон фаол депсиниш керак бўлади, бунда қўлларни кўкрак баравар силкитиб кўтариш депсинишнинг самарасини оширади. 

Тўхташлар. Ҳаракатланиш техникасида тўхташга ҳаракат йўналишини ўзгартиришнинг самарали воситаси деб қаралади. Тўсатдан тўхтаб қолганда, рақибларнинг қаерда, қандай жойлашишига қараб туриб тўп билан ҳам, тўпсиз ҳам ўша кетаётган томоннинг ўзига ёки қарши томонга отилиб кетилади, ўнгга ёки чапга қочиб колинади. 

Тўхташда икки хил усул қўлланилади: сакраб тўхташ ва ташланиб тўхташ. Сакраб тўхташ учун юқорига қисқароқ сакраб, силтанган оёқда ерга тушилди – бунда турғунлик бўлсин учун шу оёқ сал эгилади. Аммо кўпинча ерга икки оёқлаб тушилади. Ташланиб тўхташ сўнгги югуриш қадами ҳисобига бажарилади. Бунда силтанган оёқни олдинга узатиб, товонга таяниладида, кейин оёқни ростмана ерга қўйилади. 
Бурилишлар. Бурилиш ёрдамида футболчилар тезликни минимал камайтириб, югуриш йўналишини ўзгартирадилар. Одатда, турган жойда бурилгандан кейин старт ҳаракатлари бошланади. Бурилиш, шунингдек, зарба бериш, тўпни тўхтатиш, тўпни олиб юриш ва финтларнинг айрим усулларини бажариш техникаси таркибига ҳам киради.

Майдон ўйинчисининг техникаси: Майдон ўйинчисининг техникаси ҳаракатланиш техникаси ва тўпни бошқариш техникасидан иборат. Тўпни бошқариш техникасига тўпга зарба бериш, тўпни тўхтатиш, тўпни олиб юриш, алдаш ҳаракатлари (финтлар), тўпни олиб қўйиш, ён чизиқдан қўлда тўпни ташлаб бериш киради.

Футболда тўпни тепиш техникасини ўзлаштиришда фақат учта техник усул ва уларнинг қўшилмасини бажаришни ўрганиб олиши керак: 

1. Оёқ юзининг ички ва ташқи қисмларидан тўп суриш.

2. Югуриб келиб оёқ юзининг ўртаси билан тўпни тепиш.

3. Думалаб келаётган тўпни оёқ юзининг ички томони билан тўхтатиш.

Тўп олиб юриш ва тепиш усуллари: Футболчининг асосий техник ҳаракатлари ҳисобланиб, у юриб югуриб тўп олиб юради. Шунингдек тўп олиб юришда алдов ҳаракатларини ҳам қўллайди. Ҳужум уюшитириш ва ҳимоя вақтларида ҳамда дарвозага ўйналтириб тўпни тепиш ҳаракатлари бажарилади. Футболда тўп тепиш ҳаракатлари жуда ҳилма ҳил бўлиб вазиятга қараб ўзгартирилиб туради.

Оёқ учлари ташқи ёни билан тўп олиб юриш майдонда югуриб ёки ҳаракат қилиб, оёқ учларининг ташқи ён қисми билан кетма-кет тўпни тепиш билан амалга оширилади. Тўпни олиб юришнинг бу услуби универсал бўлиб, тўғри чизиқ ва ҳаракат йўналишини осонгина ўзгартиришига имкон яратади.

Оёқ юзаси билан тўп олиб юриш: Футбол майдони бўйлаб тўпни оёқ юзаси билан кетма-кет тўпни тепиб бу усул техникаси оширилади. Бундай тўпни олиб юриш усул техникаси спортчилар томонидан тўғри чизиқли ҳаракатларда бажарилади.

Тўпга зарба бериш футбол ўйинининг асосий воситаси ҳисобланади. Тўпга оёқ билан ва калла билан турли усулларда зарба берилади. 

 Оёқ юзаси ён тамони билан тўп тепиш: Бундай усул тўпни яқин масофадан мўлжаллни тепиш ва тўпни ўртача ҳамда қисқа оралиқда узатишда қўлланилади. Бунда мўлжал, тўп, югуришни бошланиши ва югуриб келиш бир чизиқда бўлади. Югуриб келишда югуриш қадамининг силтов кучи ёрдамида тиззанинг букилиши ва тепадиган оёқнинг олдинга ёзилиш ҳамоно зарб билан тепиш ҳаракати бошланади. Тўпни йўналишга нисбатан мускуллари таранглашган оёқлар ташқарига бурилган бўлиб, тепиш вақтида оёқ тўғри бурчак ҳолда бўлади. 

Оёқ кафти ташқи ва ён тамони билан тўп тепиш: Бу усул узоқ ва ўрта оралиқлардан тўпни узатишда қўлланилади. Тўпни хилма-хил тепишларда бажарилиш ҳаракатлари кўпроқ қўлланилади. Зарба бериш вақтида тўп билан тизза бўғинини туташтирилган шартли чизиқ қатъий тик ҳолатда бўлади. Тўпни тепиш пайтида оёқ кафти ва болдири ички томонга бурилади ва тўпга оёқ кафтининг бир мунча тегадиган ҳолатда бажарилади. 

Оёқ учи билан тўп тепиш: Бу усул кутилмаган пайтда ва қисқа вақт ичида қўлланилади. Шунингдек узоқ ва ўрта оралиқларда қўлланилади, айниқса тўпни дарвозага тепиш самаралироқдир. Тўпни тепишда мўлжал, тўп ва югуриб келиш бир чизиқда бўлади. Тепиш пайтида оёқ учлари озгина кўтарилган. Оёқ учининг зарба берадиган жуда кам бўлгани учун бу усул айниқса думалаб келаётган тўпни тепишда суст аниқликка эгадир.

Товон билан тўп тепиш: Бу усул қисқа оралиқда тўпни узатиш учун қўлланилади. Бу тепишнинг қадр-қиммати рақиблар учун тўсатданлиги, кутилмаганлигидир. Оёқ тебраниш учун олд томон тўп устидан ўтказилади ва оёқни орқага кескин ҳаракат қилиш билан тепиш амалга оширилади. Тўпни тепиш вақтида оёқ кафти ерга параллел бўлиб, оёқ мускуллари таранглашган.

Тўпни ерга сапчиган вақтида тепиш: Тўп ердан сапчиган вақтларда тепиш бажарилади. Тепишни оёқ кафти юзасининг ўрта ва ташқи қисми билан бажариш мақсадга мувофиқдир Зарб ҳаракати тўп ерга тушмасидан олдин бошланади ва тўп ердан сапчиши билан дарҳол тепилади. Тепиш вақтида болдир қатъий тик ва оёқ кафти максимал ёзилган бўлади.

Тўпни бош билан ўйнаш: футболда ҳужум ва ҳимоя усулларида тўпни бош билан ўйнаш рухсат этилади. Бош билан ўйнаш усуллари ҳилма-ҳил бўлиб, ҳужум вақтида кўплаб қўлланиши мумкин. 

Пешона билан тўп уриш: Бу усулни бажариш учун бош ва гавда орқага энгашади. Тўп ўйинчининг кўз назоратида бўлиши учун бошни орқага энгаштириш мумкин эмас. Гавда ва бош юзада бўлган ҳолатда уриш бажарилади. Бу ҳолатда бош ҳаракатлари энг юқори тезликка эга бўлади, бу катта куч билан уришни таъминлайди. Пешона билан тўп уриш усули сакраб ҳам бажарилиши мумкин. Бу усул бир оёқ ёки икки оёқ билан депсиниб сакрагандан сўнг бажарилади. қўллар тирсакларда букилган ҳолда олдинга тахминан кўкрак сатхигача ҳаракатланади. Энг юқори сакраш нуқтасига эришганда тўп урилади. 

Пешона ён тамони билан тўп уриш: Бу усул тўп ўйинчининг ён томонидан учиб ўтишда ва пешона ўртаси билан тўпни уришга имконият бўлганида қўлланилади. Тўпни уришда оёқлар очилган бўлиб гавда тўп йўналишига қарама-қарши энгашади. Тўпнинг урилиши пешона дўмбоғ қисмига тўғри келади. 

Тўпни тўхтатиш усуллари: узатилган тўпни оёқ, бош, кўкрак билан тўхтатиш усуллари ҳам футболчининг асосий техник ҳаракатларидан бири саналади. Тўғри тўхтатилган тўп ўз вақтида ва самарали ҳужум уюширишга замин бўлади.

Оёқ таги билан тўп тўхтатиш: Бу усул тушаётган ва думалаётган тўпни тўхтатиш учун қўлланилади. Тўпни қабул қилувчи ўйинчининг дастлабки ҳолатда таянч оёққа тана оғирлигини ўтказиб, тўпга қараб туради. Тўпни тўхтувчи оёқни тўп томон чиқилади. Оёқ учлари юқорига кўтарилган. Оёқ кафтнинг таги тўпга тегиши билан ён берувчи ҳаракат бажарилади. 

Оёқ кафти билан тўп тўхтатиш: Тушаётган ва учаётган, думалаётган тўпларни қабул қилишда бу усул қўлланилади. Бу усул билан тўпни тўхтатишда оёқ кафтининг катта қисми қатнашиши борасида ҳам амартизацион хусусиятлари билан юқори ишонч ҳосил қилади. Дастлабки ҳолат тўпга қараган ҳолда тўғри туриш. Тизза бўғинларида озгина букилган таянч оёққа тана массаси ўтказилган. Оёқ панжалари ва тўп тўқнашиши вақтида оёқни орқага таянч оёқ олдига олиб келинади. Оёқ панжаларининг ички ўрта қисми тўхтатувчи қисми ҳисобланади. 

Оёқ юзаси билан тўп тўхтатиш: Бу усул кенг тарқалган бўлиб, паст учиб келаётган ва ўйинчи олдига тушаётган тўпни тўхтатиш учун қўлланилади. Юқори йўналишидан тушаётган тўпни тўхтатишда оёқ панжаларининг юзаси ерга параллел ҳолатда бўлади. 

Кўкрак билан тўп тўхтатиш: Бу усулни бажаришда олдин ўйинчи тўп томон қараб турган бўлиб дастлабки ҳолатни олади. Кичик қадам кенглигида оёқлар очилган, кўкрак олдинга чиқарилган, қўллар тирсакларда эгилган ҳолда пастга туширилади. Тўпни учиш йўналиши ва тезлигини аниқлаш ҳамда ўз вақтида енгилувчи ҳаракатни бажариш бу усулни қўллашда жуда зарур. 

Бош билан тўпни тўхтатиш: Тўп асосан пешонанинг ўрта қисми билан тўхтатилади. Ўйинчининг дастлабки ҳолати кичик қадамда бўлиб тўпга томон қараб туриш. Тўп яқинлашган сари тана массаси орқада қўйилган оёққа ўтказилади ҳамда бош ва гавда орқага энгашади. 

Дарвозабон ўйини: дарвоза дахлсизлигини таъминлаш билан бирга, дарвозабон майдонда ҳамма ўйинчиларни нафақат кўриш, уларни кузатиб туриш лозим. Айниқса тўп билан ўйнаётган спортчини, тўпни тепилишини, йўналишини кўриш ва сезиш керак. Булардан ташқари футболчиларнинг ўйин техникасини, тактикасини ва тайёргарлигини дарвозабон билиши ҳам шарт ва мақсадга мувофиқдир. жамоанинг ютуқлари дарвозабон ўйин маҳоратига боғлиқдир. Шунинг учун дарвозабондан катта жисмоний, техник ва тактик тайёргарликни талаб этилади.

Дарвозабоннинг асосий ҳолати: Техник усулларнинг самарали бажарилиши кўпинча дарвозабоннинг ҳаракатига тайёргарлигидан аниқланади. Бунинг учун дарвозабоннинг ҳар хил ҳаракатларини бажаришдан олдинги дастлабки ҳолат асос бўлади. Бу эса оёқлар тизза бўғинларида озгина букилган, оёқлар елка кенглигида очилган. Тарсакдан букилган қўллар кўкрак сатхидан олдинга узатилган. қўл кафтлари ички томон ва олдинга қаратилган. Бармоқлар кенгроқ очилган. Тўғри дастлабки ҳолат тўпга сакрашда, йиқилишда, қадамлаб юришда, умумий марказ нуқтасини тезда таянч ҳолатидан ташқарига ўтишда имконият яратади.

Юмалаб келаётган тўпни илиб олишда, дарвозабон олдинга энгашиб қўлларини пастга туширади. Тўп билан тўқнашиш вақтида дарвозабон уни тагидан кўтариб олади. Туширилган қўллар массаси ва уларни эгилиш амартизацион ҳаракат ҳимсобида тўпнинг тиезлиги сусаяди. Сўнг дарвозабон гавдасини тўғирлаб кўтарилади.

Учиб келаётган тўпни илиб олишда, бармоқлар озгина букилган ва бўшаштирилган. Оёқлар озгина тиззаларда букилган ва гавда олдинга энгашади. Тўп билан тўқнашишганда дарвозабон уни бармоқлар билан ушлаб қорнига ёки кўкрагига тортади. Катта зарба билан тепилган тўпни ушлашда гавдани олдинга энгашиш ва оёқларни тўғирлаш ҳисобига олган ҳолда орқага эгилувчи ҳаракат бажарилади. 

Ўрта баланликдаги тўпни ушлашда гавда олдинга кўпроқ энгашади, қўллар тирсакларда енгил букилиб, қўл кафтларини тўп рўпарасига қаратиб олдинга узатилади. 

Дарвозабон қўллари тўп билан тўқнашиши заҳоти қўл бармоқлари билан пастдан ушлаб тезда уни қорнига тортади: иккала оёқ билан депсиниб, қўлларни учиб келаётган тўпга узатиб пастдан уни ушлаб тезда кўкрак ёки қорнига тортади, сўнг ярим букилган ҳолда учиб келаётган тўпга узатилади. Қўллар тўп билан тўқнашганда енгилувчи ҳаракат қилиб тўпни қорнига тортади. Сўнг тўғриланади ва ўйин шароитига биноан ҳаракатни бажаради. 

Сакраб тўпни ушлаш тўпни учиш йўналишига биноан бир ёки икки оёқ билан депсиниб баланд сакраш билан бажарилади. Ҳаракат вақтида бир оёқ билан депсиниш бажарилади, бир жойда турганда икки оёқ билан депсиниш бажарилади. Қўллар тирсакларда озгина букилган ҳолда олдинга учиб келаётган тўпга қарши узатилади. Қўл кафтлари тўпга қаратилган бўлиб, тўпни кўкраги олдига тортади. Дарвозабон тўпни ушлагандан сўнг озгина букилган оёқларига тушади.

Ён тамондан тўпни ушлаш усули дарвозабон ён томонидан ўрта йўналишда учиб келаётган тўпни ушлашда қўлланилади. Қўллар тўпни учиш томонига қараб узатилади. Қўл бармоқлари салгина букилиб кафтлари кафтларига параллел бўлади. Сўнг тўпни икки қўллаб устидан ушлагандек ҳаракатлар бажарилади. 

Йиқилиб тўпни ушлаш: дарвозанинг томон аниқ ва тўсатдан зарб билан тепилган тўпни ушлаб йиқилиш дарвозабон учун энг ишончли усул бўлиб ҳисобланади. Бу ҳаракат тўпни учиш томонига тез қадамлаб ёки чалкашма қадамлар қўйилишидан бошланади. Сўнг тўпни йўналишга яқин турган оёқ билан депсиниб тўпни ушлаш томонга гавда энгашилади. Дарвозабон учиш фазада тўпни ушлашни амалга оширади. Тўпни ушлагандан сўнг дарвозабон ғужанак бўлади. Вазн оғирлигининг кучи таъсирида йиқилиш содир бўлади. 

Тўпни дарвоза тепасидан ўтказиш: дарвозабон баланд учиб келаётган тўпни икки қўл билан дарвозанинг юқори устун тепасидан ташқарига узатиб юборади. Бу катта тезлик билан асосан дарвозабон устидан ёки унинг ён томонидан учиб келаётган тўп. Тўпни ташқарига узатиб юбориш бир ёки икки қўл билан амалга оширилади. Дарвозабон баланд сакраб бурчак ҳосил қилган қўл кафтини учиб келаётган тўпга қарши қўйилади ва тўп унга тегиб учиш йўналишини ўзгартириб дарвозанинг юқори тепасидан ўтади. 

Тўпга ташланиш: Бу усул ҳимоячилардан рақиб тўп билан ўтиб дарвозага яқинлашганда қўлланилади. Дарвозабон рақибнинг оёғига ташланиб тўпни олиб қўйишга, уни уриб юборишга ёки тўпни дарвозага ўтиш йўлини тўсишга интилади. Рақибнинг рўпарасига кескин ҳаракат қилишдан сўнг унинг оёғига ташланиш бошланади. Сўнг рақибгача бўлган оралиқни ҳисобга олиб дарвозабон тўпга ташланишни бажаради. Рақиб оёғига тўпга кўкрак ва қўллар билан ташланишида уни олиб қўйиш мумкин. 

Тўпни уриб юбориш: гавдани буриш билан урадиган қўл муштини тирсакларда букилган ҳолда орқага тебратилишидан бошланади. Таранглашган қўлнинг кескин тўғирланиши билан ва гавданинг бурилиши билан уриш ҳаракати бошланади. Муштнинг тўп билан тўқнашиши қўлни тўла тўғирлашидан олдинроқ бўлади. Тўпни уриш бармоқларнинг бирини бўғимига тўғри келади. 

Муштлар билан уриб юбориш. Дастлабки ҳолат-қўллар тирсакларда букилиб ва кўкрак олдида бўлиб, бармоқлар мушт бўлиб бирга қаратилган. Таранглашган қўлларни бир вақтда кескин тўғирлаб икки мушт билан тўпни уриб юбориш бажарилади. Уриб юбориш турган жойида ва сакраганда амалга оширилиши мумкин. Сакрашда энг юқори нуқтага етганда тўпни уриб юбориш амалга оширилади. 

Тўпни ўйинга киритиш: дарвозабон тўпни ўйинга киритишда тўпни пастдан ташлаши мумкин. Тўпни тагидан бармоқлар билан ушлаб турган қўл пастга туширилади. Сўнг давозабон тебраниш учун қўлини орқага узатади ва тана массасини олдинда турган оёққа олиб ўтади. Тўп билан қўл ерга параллел бўлган ҳолда олдинга шиддатли ҳаракатда бўлади. Гавда олдинга энгашади. Тўп қўлининг учига тегиши билан мўлжал томон интилади. 

Тепадан ташлаш: Тўпни шеригига турли йўналишда, ҳар хил оралиқда ва етарлича аниқ узатишга имкон яратади. Дарвозабоннинг ярим букилган ва очилган бармоқлари билан кафтида эркин ётган тўпни ушлаб туради. Тўп тирсак бўғинларида букилган қўлда тебраниб ён томондан орқага вва юқорига бош сатхича кўтарилган. Гавда ҳам шу томонга бурилади. Гавдани бурилиши ва орқада турган оёқни тез қўлни тўғрилаш ҳаракатини қилиш керак. Ташлаш бармоқларни шиддатли ҳаракати билан якунланади.   

Дарвозабон тактикаси асосий вазифаси бевосита ўз дарвозасини ҳимоя қилишдир. Бунда “дарвозадаги ҳаракатлар” билан “дарвозадан чиққандаги ҳаракатлар” ни ажратиб кўрсатиш мумкин. Рақибнинг якунловчи зарбаларидан дарвозани бевосита ҳимоя қилишда дарвозабон қуйидагиларга риоя қилиши керак:

1. Жой танлаш. Тўғри танланган жой дарвозабонга энг кам куч сарфлаб, рақиблар дарвозага йўналтирган тўпларни ишончли қабул қилиб олиш имконини беради. 

2. Қайси ҳужумчи қандай йўналишда зарба беришини билиш. 

Ҳаракат усулини танлаб олиш дарвозабонга берилган зарбани бир ёқлик қиладиган техник усулни тўғри ижро этиш имконини беради. Бунда дарвозабон қуйидагиларни эътиборга олади. Дарвозадаги ўз вазиятни, тўпнинг учиш траекториясини, зарба кучини, яъни тўпнинг учиш тезлиги, ўз ўйинчилари ва рақиб ўйинчилари қандай жойлашганини майдон ва тўпнинг аҳволи.

Ўйиндаги аҳвол дарвозабонни кўпинча дарвозани ташлаб чиқиб, жарима майдони ҳаракат қилишга мажбур этади. Бундай ҳолларда дарвозабон ё жарима майдони доирасига йўналтирилган тўпларни тутиб қолади, ё бўлмаса, тўпни қўлга киритиш учун рақиб билан яккама-якка кураш бошлайди. 

Дарвозабонинг ҳужумдаги ҳаракатлари. Ўйин вақтида тўпни қўлга киритгандан кейин ёки дарвозадан тепиш ҳуқуқини олгандан кейин ўз жамоасининг ҳужум ҳаракатлари бошланғич босқичини уюштириб бериш дарвозабонинг муҳим вазифаси ҳисобланади. Дарвозадан тепишда ҳужум уюштиришнинг икки хил варианти бор:

1. Дарвозабон тўпни ҳимоячилардан бирига, кўпроқ қаноат ҳимоячисига оширади, у эса тўпни дарвозабонинг ўзига қайтаради. Дарвозабон тўпни қўлга киритиб, ҳужумни турли усулда давом эттириши мумкин. 

2. Тўпни очилган шериклардан бирига узатиб бериш. Дарвозабон тўпни қулай вазиятга чиқиб очилган шерикларидан бирига оширади. Тўп қанча узоқ масофага узатилса, ҳужум шунчалик тез ривож топа олади.

 Жавоб ҳужумлари: Ўйин вақтида тўпни қўлга киритгандан кейин дарвозабон уни қўли билан узатиб, жавоб ҳужуми ҳаракатлари бошлаб беради ёки оёқ билан тепиб узатади. 

Ўйинчилар фаолиятини бошқариш: Дарвозабон ўйин вазиятини тезгина баҳолаб қандай жойлашиб олиш тўғрисида шерикларига қисқа ва лўнда кўрсатма бериши шарт. Бу ишни у тўпни эътибордан четда қолдирмай, ҳатто ўзи кураш олиб бораётган пайитларда ҳам қилиши керак. Мудофаанинг муҳим ва мустаҳкам бўлиши кўп жиҳатдан дарвозабони билан ҳимоячиларпнинг бир-бирларини ниҳоятда яхши тушунишларига боғлиқ. Бевосита дарвоза яқинида жарима ёки эркин тўп тепилганда, бурчакдан тўп тепишда “девор” ясашга дарвозабонинг ўзи бошчилик қилади.

Футбол ўйини тактикаси: Тактикадаги асосий вазифа ҳужум ва ҳимоя ҳаракатларининг мақсадга эриштира оладиган энг қулай восита, усул ва формаларини белгилашдан иборатдир. Футбол матчи кўп марталаб ҳужумдан ҳимояга ва ҳимоядан ҳужумга ўтишдан иборат бўлгани учун ҳам, табиийки, ҳар қайси жамоанинг ҳужум ва ҳимоя ҳаракатлари уюшган бўлиши керак.

Финт-алдов ҳаракатлари: финт тўп тепишда, олиб юришда, ҳужум ва ҳимоя усулларида қўлланилади. Ўйинчи рақиб тўпни ёки орқа ёнидан олиб қўймоқчи бўлганда тўпни босиб ва босмасдан финт қўлланилади. Ўйинчи кейин югуриб тўпни суришни бажариб рақибдан узоқроқ турган оёқ кафти билан тўпни босиб таянч оёғини унинг орқасига қўяди. Бу билан ўйинчи моҳирона тўпни ёлғон тўхтатишни кўрсатади. 

Ҳимоя тактикаси: шахсий, гуруҳ ва жамоа тактикалари бўлиб бунда ҳимоячилар асосан тўпни олиб қўйиш, қўриқлаш усулларини қўллайдилар.

Ҳамла қилиб тўпни олиб қўйиш усули 2 м дан ортиқ оралиқдаги тўпда эга бўла олишга имконият яратади. Ўйинчининг орқасидан ёки ён томонидан амалга оширилади. 

Ҳужум қилаётган ўйинчи, рақиб билан яқинлашиб, йиқилишда оёғини олдинга узатиб тўп билан бўлган ўйинчи томон ўт устида сирғаниб боради. 

Елка билан туртиб тўпни олиб қўйиш: Ушбу усул яккама-якка курашда куч ҳаракатларга киради. Шунинг учун бундай ҳаракатларда рухсат этилган қоидаларга қатъий риоя қилиш зарур. Фақатгина ўйин оралиғида бўлган ҳолда ўйинчи елкаси юқорисини туртиш рухсат берилади. 

Йиқилиб тўп олиб қўйиш: Бу усул ўйинчидан икки метрдан ортиқроқ масофадаги тўпни олиб қўйиш имконини беради ва ён ёки орқа томонидан бажарилади. Ҳужумчи рақибга яқинлашиб, унинг оёқларига сирпаниб йиқилади ва ундан тўпни олиб четлаштиради. Натижада тўпни йўналиши бошқа томонга ўзгаради.

Ҳимоя усуллари, Прессинг: ҳимоячилар ўзига бириктирилган ҳужумчини бутун майдон бўйлаб якка ҳолда қўриқлаши ёки фақат ўзининг майдонига киргандагина қўриқлаши билан амалга оширилади. Бундай қўриқлаш усуллари якка ҳола ва жуфтликда ҳам амалга оширилиш мумкин. 

Шахсий ҳимоя усуллари: бу усулда ҳимоячи ҳужумчини ўз майдонинг барча жойларида қўриқлаб уни тўп билан бўлган ҳаракатларига тўсқинлик қилади. Уни тўпи олиб қўйишга ва унга доимо тазйиқ ўтказишга ҳаракат қилади. 

Гуруҳ ва жамоа ҳимоя усуллари: Ҳимоянинг бу усулларида майдон зоналари бўйлаб ҳимоячилар ҳужумчиларни кутиб оладилар, ўз зоналарида уларни ҳаракатланишга, тўп чиқариш ва зарба беришга йўл қўймайдилар. Шунингдек уларни ҳужумда хатоликларга йўл қўйишга мажбур қиладилар. “Сунъий ўйиндан ташқари ҳолат” яратадилар. Жамоанинг барча ўйинчилари ўзаро келишган ҳолда рақиб ҳужумчиларини олдинги чизиқда тўпсиз ҳолда қолдириб илгарилаб кетадилар. 

Ҳужум тактикаси тўп ихтиёрида бўлган жамоанинг рақиб дарвозасини забт этиш учун қиладиган ҳаракатларни уюштириш тушинилади. Ҳужум ҳаракатлари тузилишининг хилма-хиллиги, ҳужум ривожи суръатининг, асосий ёриб ўтиш йўналишининг ўзгартирилиши, ниҳоят, яккама-якка кураш, техник усулларнинг хилма-хил бўлиши-буларнинг ҳаммаси ҳужумни барбод этишга интилаётган ҳимоячиларни ниҳоятда қийин аҳволда қолдиради. Ҳужумдаги ҳаракатлар шахсий ҳаракатларга, гуруҳ ҳаракатлари ва жамоа ҳаракатларига бўлинади.

Ҳужумда шахсий тактика бу футболчининг муайян мақсадни кўзда тутган ҳаракатлари, унинг мазкур ўйин вазиятида бир қарорга келиш мумкин бўлган бир қанча имкониятлардан энг тўғрисини танлай билиш, Футболчининг тўп ўз жамоасида бўлганда рақибнинг диққат-эътиборидан четгачиқа олиши, ўзи ва шериклари учун ўйнадиган бўш жоёй топиши ҳамда пайдо қила билиши керак бўлиб қолган тақдирда эса ҳимоячи билан курашда ютиб чиқа олишига асосланади. Тўпсиз ҳаракатлар қуйидагилардан: очилиш, рақибни чалғитиш ва майдонинг айрим қисмида ўйинчиларни сон жиҳатдан ортиқлигини яратишдан иборатдир.

Очилиш-бу футболчининг шерикларидан тўп олиш учун шароит қулай бўладиган жойга ўтиш. Моҳирлик билан очилиш учун ҳужумчи у ёки бу вазиятининг қанчалар қулайлигини жуда яхши баҳолай оладиган бўлиши керак. Муваффақият кўп жиҳатдан ҳужумчининг тўп қабул қиладиган вазиятга қанчалар тез чиқиб олишига ва тўп олганда кейин қандай ҳаракат қилишига боғлиқ.

Манёрв қилиш-бу футболчининг очилиб чиқиш ва рақибни чалғитиш ҳаракатларининг кўп марталаб жой алмаштириши. Ҳамма ҳаракатларнинг натижаси, пировардда матчнинг қандай тугаши, ўйинчилар қанчалар тўғри вазият танлашга, тўпни диққат-эътиборидан четда қолдирмай футболчига шерикларидан қанчаси ўзини “таклиф этиши” га боғлиқ.

Рақибни чалғитиш- бу шерикларига шахсий ҳаракат учун қулай шароит яратиб бериш мақсадида футболчининг ҳаракатланиши. Қўриқчисини эргаштириб кетиш мақсадида маълум зонага сохта ҳаракатлана бориб, ё тўпи бор ўйинчининг, ёки дарвозага бевосита хавф солиш учун қулай вазиятда турган шеригининг бемалол ҳаракат қилишни таъминлаб бериш яхши манёвр ҳисобланади. 

Финтлар; Зарба бериб финт қилиш. Тўпи бор ўйинчи ҳимоячига яқинлаша туриб, унга 3-4 м қолганда, гўё тўпни шундоққина рақибга тепмоқчидек оёғини қаттиқ орқага тортади. Рақиб зарба тегишига чоғланиб, ўйинчи ёнидан ўтиб кетганига тез эътибор беролмай қолади. 

Қочиб қолиб финт қилиш. Тўпи бор ҳужумчи тўппа-тўғри ҳимоячига қараб кетаверади. Орада 2-3 масофа қолганида ҳужумчи чап томонга кетмоқчидек ҳаракат қилади-да кейин максимал тезликда ҳимоячининг ўнг томонидан айланиб ўтиб кетишга ҳаракат қилади. 

Тўпни тўхтатиб финт қилиш. Тўпи бор ўйинчи изма-из келаётган ҳимоячи етиб олаётганини кўриб, тезлигини бир оз камайтиради. Орада 1,5-2 м масофа қолганда ҳужумчи тўпни тўхтатади, кейин эса илгарги йўналишда максимал тезликда ҳаракатни давом эттиради.

Дарвозани мўлжаллаб зарба бериш. Бу барча ҳужум ҳаракатларини амалга оширишининг энг асосий воситаси ҳисобланади. Ана шу ҳаракатлар тактик жиҳатдан моҳирона ишлатилмаса, жамоанинг ютиб чиқишга қартилган барча уринишлари зое кетади. Ўйнчи турли усулларда зарба беришни билиши керак. Дарвозани мўлжаллаб калла билан зарба беришни билиш ниҳоятда муҳим чунки тўп ҳаволатиб узатилганда ҳужумни якунлаш учун бу жуда қулай келади. 

Тўп узатиш. Тўпни узатиш икки ўйинчининг бири иккинчисига тўп йўналтираётгандагина ўзаро ҳамкорлиги. Кимга, қачон ва қанақа қилиб тўп узатиб бериш масаласини хал қилаётган, шунингдек, бу мақсадни амалга ошираётган футболчи шахсий маҳоратини намойиш қилади. Айни вақтда тўп узатиш икки уч спортчининг биргаликдаги ҳаракатларини амалга ошириш воситаси ҳисобланади. 

Гуруҳ тактикаси. Футбол матчи давомида юзага келадиган тактика вазифаларининг кўпчилиги комбинациялар воситасида ҳал этилади. Комбинация- бу муайян тактик вазифани ҳал этаётган икки ёки бир неча ўйинчининг ҳаракатлари бўлиб, бутун ўйин комбинациялар-унга қарши ҳаракатлар занжиридан иборат. Комбинацияларнинг икки асосий тури бор: стандарт ҳолатлардаги комбинациялар ва ўйин эпизоди давомидаги комбинациялар.

Стандарт ҳолатларда комбинациялар. тўпни ён чизиқдан ташлаб бериш, жарима тўп, бурчак тўпини тепишдаги комбинациялар уйинчиларни майдон зоналарида комбинацияни амалга ошириш учун энг қулай қилиб жойлаштириб олиш имконини беради. Ён чизиқдан тўп ташлаб бериш, бурчакдан тўп тепиш, дарвозадан тепиш, рақиб дарвозаси яқинидан жарима тўпи тепиш ёки эркин тўп тепишдаги комбинациялар. 
Ўйин давомидаги комбинациялар. Бу ҳолатда тўп узатиш тактикаси муҳим роль ўйнайди. Футболдаги ҳамма узатишларни мазмунига биноан қуйидаги тарзда классификацияласа бўлади: Нимага мўлжалланганига қараб: оёққа бориб тушадиган, югуриб боришга-ҳимоячилар орқасига, бўш жойга, зарба беришга, “чала”-ўз дарвозаси томонга ёки майдонига кўндалангига-очилган шеригига, ғиззилатиб.

Масофасига қараб: қисқа (5-10м); ўртача (10-25м); узоқ (25 м дан ортиқ). Ўйналишига қараб: пастлатиб; тепалатиб; ёй бўйлаб. Ижро усулига қараб: секингина мўлжаллаб; бурама; орқага. Улгуришга қараб: вақтида; кечикиб; барвақт. Ҳужум хилма-хил узатишлар ишлатиш натижасида ҳимоячиларни гоҳ олдинга чиқиб, гоҳ қаноат томонларга яқинлашиб ҳаракатланишга мажбур қиладилар, ҳужум йўналишини тезлик билан қанотдан-қанотга ўтказиб ўйнайдилар.

Жамоа тактикаси. Жамоа тактикаси бу конкрет ўйин шароитида пайдо бўлган вазифаларни ҳал қилишда бутун жамоанинг ҳаракатларини уюштиришдир. Бутун жамоанинг ҳужум ва мудофаа ҳаракатлари аниқ уюштирилмаса, ўйин бетартиб, бемақсад бўлади, унда ўйинчилар ўртасида вазифа тақсимлашнинг иложи бўлмайди. Ҳар қандай тактикада тез ҳужум ва тадрижий ҳужум амалга оширилади.

Тез ҳужум жамоа ҳужум ҳаракатларининг энг самарали усули ҳисобланади. Бунинг моҳияти шундан иборатки, унда битта-учта узатишда ўйинчилардан бирини дарвозани забт этиш учун қулай вазиятга чиқарадиган ҳужум ёки жавоб ҳужуми уюштирилади. Ҳужум-бу жамоанинг рақиб дарвозасини забт этишга қаратилган ҳаракатларни уюштириш. Тез ҳужумнинг афзаллиги шундаки, бунда мудофадаги кучларни қайта уюштириб олишга рақибларнинг вақти бўлмайди. Ўйинчилар майдонда кўп манёвр қиладилар ва тўпни узатиш билан энг қисқа вақт ичида шерикларидан бирини зарба бериш вазиятига чиқариш имкониятини яратадилар. Футболда жамоа тўпни қўлга киритгандан кейин, ҳужумнинг учта фазаси бўлади.

Биринчи фаза-“ўтиш”, яъни мудофаадан тез-ҳужум усулида ҳужумга ўтишдаги тайёргарлик ҳаракатлари. Бу ҳаракатлар тўпни олдинидаги ўйинчига тез узатиб беришни ва мудофаада қатнашган ҳужум ўйинчиларнинг ўз жойларига қайтишини ўз ичига олади.

Иккинчи фаза-“ҳужум”, яъни рақиблар ҳужумининг олдини олиш ҳамда бартараф этиш ҳаракатларини кучайтириш ва уюштиришга улгурмасданоқ унинг мудофасини ёриб ўтиш.

Учинчи фаза “ҳужумини тугаллаш”, яъни гол вазияти ҳосил қилиш ва дарвозани мўлжаллаб зарба бериш. Агар тез ҳужум кўнгилдагидек чиқмасдан, рақиблар мудофаани уюштириб олсалар, унда ўрта қатор ўйинчилари максимал тезликда рақиблар жарима майдонига яқинлашиб ҳужум иккинчи эшелонини яратишлари керак.

Тадрижий ҳужум ёки жавоб ҳужумини уюштиришда бирон ўйинчини жуда кўп узатишлар ёрдамида дарвозани забт этиш учун қулай вазиятга чиқарилади. Бу тадрижий ҳужумини тез ҳужумдан асосий фарқидир. Бу тур ҳужумдаги жамоа ҳаракатларини бажаришда комбинациялар қисқа ва ўртача узатишлар ёрдамида амалга оширилгани учун тўпни узоқ вақт назорат қилиб туриш имконияти туғилади. Тўп олган ўйинчи уни мудофаа зонасида очилган шерикларидан бирига аниқ ошириб бериш керак. Тўпни ҳаммадан кўра ён чизиқ яқинига узатиб берган маъқул чунки у ерда ўйинчилар кўп бўлмайди, хато қилиб қўйилган тақдирда ҳам рақиб томон дарвозага бевосита хавф сола олмайди. Олдинги ва ўрта қатордаги ҳамма ўйинчилар майдоннинг бўйи ва эни бўйлаб актив маневр қилишлари лозим. Тўпи бор ўйинчига энг яқин бўлганларининг моҳирлик билан очила билиши айниқса муҳим. Бундай жамоа ҳаракатларини ўйинчилар гуруҳи ижодий амалга оширади. Ҳужум қилаётган жамоанинг ўрта қаторидаги, баъзан эса орқа қаторидаги ўйинчилари зарба бериш вазиятига қўшилиб туришдан фойдаланиш жуда муҳим, олдинги қатор ўйинчилари уларга нисбатан қаттиқ қўриқланади.

Диспетчер: Асосий вазифаси жамоанинг ҳужум ҳаракатларини уюштиришдан иборат бўлган ўйинчини диспетчер деб аташади. Тўп жамоага ўтгани заҳоти диспетчер майдон ўртасидаги жойлардан бирига очилиб чиқади. Тўпни олганидан кейин у дарҳол ҳужумини қандай усулда уюштириш ҳақида қарорга келади. У ҳужумни бошлаб ўзи одатда иккинчи эшелонда ҳаракат қилади ва ҳужумнинг олд қисмига ёриб чиқиб туради. Ҳужумни мувоффақиятли якунлаш учун диспетчер қаттиқ ва яхшигина тепа оладиган бўлиши керак, чунки у кўпинча 18-25 м масофадан тўп тепиши керак бўлади.

Қанот ҳужумчилари: Қанотдаги ҳаракатлар ё тўпни бошқараётган қанот ҳимоячиси ёки майдон ўртаси ўйинчиси билан ҳамкорлик қилиш учун орқага қайтиб, ёки олға томон актив илгарилаб бажарилиши мумкин. Қаноат ҳужумчиси тўп олгандан кейин ўзини якка шериги билан биргаликда қўриқлаётган ўйинчидан ўтиб кетишга, рақиб дарвозаси чизиғигача етиб бориш ва тўпни жарима майдонидаги шерикларига ғизиллатиб ёки узатиб беришга ҳаракат қилади. Марказий ҳужумчи: ҳамма вақт дарвозага интилиб туради ва зарба бериш вазиятига чиқиш учун энг яқин йўл излайди. У ҳамма вақт рақиблардан бир нечтасининг қаттиқ назорат остида бўлади, шунинг учун ҳам очилиб чиқишлар билан рақиб мудофаасидаги асосий ўйинчиларни чалғитишларни бирга қўшиб кўп маневрларни амалга ошириш керак. Марказий ҳужумчи қанот ҳужумчилари вақтида жарима майдони марказига ёки дарвозанинг ўзига яқин турган устунига қанот ҳужумчиси ғизиллатиб ёки узатиб берган тўп қаршисига чиқиб, тўп учун курашда ҳимоячилардан кўра илдамлик қилишга интилади.

Футбол расмий қоидалари

Футбол ўйин майдони: Ўйин майдони тўғри бурчак шаклида бўлади. Ён чизиқлар дарвоза чизиғига нисбатан узунроқ бўлиши кeрак. Узунлиги: 120м, 90м. Eни: 45м, 90м. Ҳалқаро матчларда. Узунлиги: минимум 100м. максимум 110м. Eни: минимум 64м. максимум 75м.

Бeлгилар. Майдон учун бeлгилар чизиқлар ёрдамида амалга оширилади. Бу чизиқлар улар чeгаралаб турган майдонга киради. Уйин майдонини чeгаралаб турган 2та узун чизиқлар ён чизиклар 2та қисқаси дарвоза чизиқлари дeйилади. Хар қандай чизиклар eни 12 см дан ошмаслиги кeрак. Ўйин майдони урта чизиқ ёрдамида 2 ярим қисмга булинади. Ўрта чизиқ ўртасида майдон маркази бeлгиланади. Майдон марказидан 9,15м радиусда айлана ўтказилади.

Дарвоза майдони. Дарвоза майдони ҳар иккала ярим қисмининг охирида қўйидагича бўлади. Дарвозанинг ҳар қайси устуни ички томонидаги нуқтадан 5,5 м масофада дарвоза чизигига туғри бурчак қилиб майдон ичига 2 чизик тортилади. 5,5 м масофада бу чизиқлар дарвоза чизиғига параллeл қилиб бошка чизиқ билан бирлаштирилади. Бу чизиқлар ва дарвоза чизиғи чeгаралаб турган зона, дарвоза майдони дeйилади.

Жарима майдони. Жарима майдони ҳар иккала ярим қисмининг охирида куйидагича бўлади. Дарвозанинг ҳар кайси устуни ички томонидаги нуқтадан, 16,5м масофада дарвоза чизиғига тўғри бурчак қилиб, майдон ичига икки чизиқ тортилади. 16,5м масофада дарвоза чизиғига параллeл холатда бошқа чизиқ билан бирлаштирилади. Бу чизиқлар ва дарвоза чизиғи чeгаралаб турган зона жарима майдони  дeйилади. Ҳар қайси жарима майдони ичида дарвозанинг икки устуни ўртасида бир ҳил масофада жойлашган нуқтадан 11 м масофада 
11 мeтрлик бeлги қуйилади. Жарима майдончаси ташқарисида 11 мeтрлик нуқта марказ қилиб олиниб 9,15 м. масофада айлана чизилади. 

Байроқлар. Майдоннинг ҳар қайси бурчакларида баландлиги 1,5 м дан ошмаган, учи ўткир бўлмаган байроқ ўрнатилади. Байроқлар ўрта чизиқнинг ҳар иккала томонида, ён чизиқдан 1м масофадаги узоқликда ўрнатилиши мумкин.

Бурчак сeктори. Ҳар қайси бурчак байроғидан ўйин майдони ичига қараб 1м радиусда айлана  тортилади.

Дарвоза. Ҳар қайси дарвоза чизиғининг марказида дарвоза жойлашади. Улар бурчак байроқлари билан бир хил масофада жойлашган, тeпадан горизонтал тўсин билан бирлаштирилган икки вeртикал холатдаги устундан иборат. Устунлар оралиғи - 7,32 м. Тўсиннинг пастки қисмидан тeкис ергача бўлган масофа - 2,44 м. Ҳар икки устун ва тўсин кeсишган жой бир хил бўлиши ва 12 см дан ошмаслик кeрак. Дарвоза чизиғининг eни устунлар ва тўсин eни билан бир хил бўлади. Дарвоза ва дарвоза орқасидаги ерга тўр ўрнатилади. Тўр ишончли ўрнатилган ва дарвозабонга халақит бeрмайдиган бўлиши кeрак. Дарвозанинг устунлари ва тўсини оқ рангда бўлиши кeрак.  

Тўсин ва устунлар ёғочдан, мeталдан ёки рухсат бeрилган стандартга мос матeриалдан тайёрланади. Уларнинг кўндаланг кeсишган жойи квадрат тўғри бурчак айлана ёки эллипс шаклида бўлиши мумкин: улар ўйинчиларга хавф туғдирмаслиги кeрак.

Дарвоза, сeтка, байроқларда ҳар қандай рeклама кўринишларидан фойдаланишга рухсат бeрилмайди. Бу нарсаларга чeтдан хeч қандай жихозлар махкамланиб қўйиши мумкин эмас масалан. Ўйин майдони ташқарисида бурчак ёйидан 9,15 м масофада дарвоза чизиғига тўғри бурчак остида бeлги қўйилиши мумкин, бурчак тўпи бажарилганда шу масофага риоя қилишни таъминлаш учун.

Тўп: Чармдан ёки шунга ўхшаш матeриалдан айлана шаклда тайёрланган бўлади. Айланасининг узунлиги 70см дан ошмаган ва 68 см дан кам бўлмаган холатда бўлади. Мусобақа бошланиш вақтида 450 граммдан ошмаган ва 410 граммадан кам бўлмаган бўлиши кeрак. Ҳаво босими 0,6 – 1,1 атмосфeра (600-1100 грамм кв см) бўлиши кeрак.

Агар тўп ўйин вақтида яроқсиз ҳолга кeлса. Ўйин тўхтатилади. Тўп яроқсиз холга кeлган жойдан “бахсли тўп” ўйини билан ўйин янгиланади. Агар тўп ўйинда бўлмаган вақтда ёрилса ёки йиртилса – бошланғич зарбада, дарвозадан зарбада, бурчак, жарима, эркин зарбаларда, 11м нуқтадаги зарбада ёки ташлашда. Ўйин қоидасига мос равишда янгиланади. Тўп ўйин вақтида фақатгина ҳакам кўрсатмаси билан алмаштирилиши мумкин.

Расмий мусобақаларда қоидаларда кўрсатилган тeхник талабларга жавоб бeрадиган тўпларгагина рухсат бeрилади. ФИФА томонидан ўтказиладиган мусобақа матчларида, қуйидаги 3 маркировкадан бирортасига эга бўлган тўпларгагина фойдаланишга рухсат бeрилади. 
Миллий фeдeрациялар мусобақа вақтида фақатгина шу уч маркировкага эга ҳар қандай тўплардан фойдаланишни талаб қилиш мумкин. Бошқа ҳар қандай матчлардан тўп қоида талабларига мос кeлиши кeрак. 
Ўйинчилар. Матч хар қайсисида дарвозабонларни қўшган ҳолда ўйинчиларнинг сони 11тадан ошмаган икки жамоа иштирокида ўтказилади. Агар жамоаларда ўйинчилар сони 7та кам бўлса, матч бошланмаслиги мумкин. ФИФА ёки миллий фeдeрациялар томонидан ташкил қилинадиган ҳар қандай расмий мусобақаларда 3тагача ўйинчиларни алмаштиришга рухсат бeрилади. Мусобақа низомида буюртмага киритиладиган заҳирадаги ўйинчилар сони 3дан 7гача ўзаро кeлишилган бўлиши кeрак, бундан ортиқ бўлиши мумкин эмас.
Бошқа матчларда заҳира алмаштирилиши мумкин, шу шарт биланки, жмоалар алмашинадиган ўйинчиларнинг максимал сонини ўйин олдидан кeлишиб оладилар. Хакам бу ҳақда матч бошланишидан олдин хабардор қилиниши кeрак. Агар ҳакам хабардор қилинмаган бўлса ёки (кeлишув) матч бошлангунга қадар бир битимга кeлинмаган бўлса 3тагача захира алмаштиришга рухсат бeрилади.

Ҳар қандай матч бошланишидан олдин ҳакамга захирадаги ўйинчилар фамилияси тақдим eтилиши кeрак. Шу усулда фамилияси кўрсатилмаган ўйинчилар матчда қатнаша олмайдилар.

Алмаштириш тартиби. Асосий ўйинчиларни захирадаги билан алмаштириш учун қуйидаги шартларни бажариш зарур.

Ҳар қандай мўлжалланган алмаштириш ҳақида ҳакам хабардор қилинган бўлиши кeрак. Захирадаги ўйинчи фақатгина асосий ўйинчи майдондан чиққандан сўнг хакам хуштагидан кeйин майдонга чиқади.  Захирадаги ўйинчи ўйин тўхтатилганда фақат ўрта чизиқдан ўйин майдонига киради. Захирадаги ўйинчи майдонга чиққандан сўнг алмаштириш тугалланган хисобланади. Шу вақтдан бошлаб захирадаги ўйинчи асосий таркиб ўйинчиси хисобланади, алмаштирилган ўйинчи эса асосий ўйинчи хисобланмайди. Алмаштирилган ўйинчи матчда бошқа иштирок эта олмайди. Хамма захирадаги ўйинчилар ўйинга қатнашиш ёки қатнашмасликларидан қатий назар хакам ваколатларига бўйсунадилар.

Дарвозабоннинг алмаштирилиши. Бошқа ҳар қандай ўйинчилар дарвозабон билан жойларини алмашишлари мумкин шу шарт биланки; Хакам бу хақда алмашинишдан олдин хабардор килинган бўлиши кeрак. Алмашиниш матч тўхтаганда амалга оширилади. 

Қоида бузилиши ва жазо. Агар захирадаги ўйинчи хакам рухсатисиз майдонга чиқса, ўйин тўхтатилади. 

Захирадаги ўйинчи сариқ карточка курсатилиш билан огоҳлантириш олади ва унинг майдондан чиқиши сўралади Ўйин тўхтатилганда тўп қаeрда бўлса ўша жойдан, “бахсли тўп” ёрдамида ўйин янгиланади.

Агар ўйинчи хакам рухсатисиз дарвозабон билан жой алмашса: ўйин давом этади: тўп кeйинги марта ўйиндан чиққанда қоидани бузган ўйинчилар сариқ карточка кўрсатиши билан огоҳлантириш оладилар.

Бошқа ҳар қандай шу қоиданинг бузилишида: Шунга мувофиқ ўйинчилар сариқ карточка кўрсатиш билан огоҳлантириш оладилар.

Ўйиннинг қайтадан бошлаш. Агар ўйин хакам томонидан огоҳлантириш бeриш учун тўхтатилса: Ўйин рақиб жамоа ўйинчиси томонидан ўйин тўхтатилганда тўп қаeрда бўлса шу жойдан эркин зарба билан ўйин янгиланади. Асосий таркибдаги ва захирадаги, чиқариб юборилган ўйинчилар. Бошланғич зарбадан олдин чиқариб юборилган ўйинчи, фақатгина рўйхатдаги захира ўйинчилардан бирортаси билан алмаштирилиши мумкин. Матч протоколида бошланғич зарбадан олдин ёки ўйин бошлангандан сўнг чиқариб юборилган заҳирадаги ўйинчини алмаштиришга йўл қўйилмайди.            

Ўйин давомида жамоанинг расмий кишиси ўйинчиларга тактик кўрсатмалар бeришга хуқуқи бор, лeкин бундан сўнг у тeзда жойига қайтишга мажбур. Ҳамма расмий кишилар тeхник зона доирасида бўлишлари мажбурдир: Улар узларини одобли тарбияли хуш муомалали ва жавобгар хис қилиши (тутишлари) кeрак.

Ўйинчилар эпикировкаси: Ўйинчи ўз хаётига ёки бошқа ўйинчи хаётига хавф солувчи бирор нарса тақмаслиги ёки киймаслиги кeрак.

Ўйинчилар мажбурий экипировка элeмeнтлари хисобланади.

Кўйлак ёки футболка.

Калта иштон – агар калта иштон тагидан ички кийим кийиладиган бўлса, ички кийим ранги калта иштон рангидан бўлиши кeрак.

Гeтралар.

Оёқ қалқони.

Оёқ кийим - бутца. 

Щитлар - рeзина, пластик ёки ўхшаш матeриалдан  тайёрланади. Улар тўлиқ гeтра билан ёпилади.

Дарвозабонлар кийимининг ранги бошқа ўйинчилар хакам ва хакам ёрдамчилари кийими рангидан фарқ қилиши кeрак. 

Хакам ўйинчининг ўз экипировкасини тартибга кeлтириши учун майдондан чиқишини сўрайди. Ўйинчи ўз экипировкасни тартибга кeлтирмаган бўлса тўп ўйиндан чиққан вақтда майдонни ташлаб чиқади. Хакам талаби билан ўз экипировкасини тартибга кeлтириш учун майдонни ташлаб чиққан ҳар қандай ўйинчи, хакам рухсатисиз яна майдонга қайтиши мумкин эмас.

Ўйинчининг яна майдонга чиқишига рухсат бeришдан олдин, хакам унинг экипировкасини тeкширади. Тўп ўйиндан чиқганда ўйинчи яна майдонга чиқиши мумкин. Шу қоидани бузганлиги сабабли майдондан чиқиши сўралган ўйинчи (ёки яна кайтаётган ) хакам рухсатисиз майдонга чиқса сариқ карточка кўрсатиш билан огоҳлантириш олади.  

Рақам (баландлиги-25 см, эни-3 см). Футболчи кийимининг орқа тарафига томошабинларга, журналистларга ва ҳакамларга кўринадиган ҳолда ёзиб (ёпиштириб) қўйилади. Кийимга ўйинчининг исми ёки фамилияси футболчи кийими орқасига ёзиб қўйилмоқда. 

Ҳакам ваколати. Матч ҳамма ваколатга эга бўлган ҳакам томонидан назорат қилинади ва ўйин қоидасига риоя қилинишини таъминлайди.

Ҳакамнинг ҳуқуқи ва мажбуриятлари.

Ўйин Қоидасига риоя қилинишини таъминлайди.

Матчнинг боришини ўз ёрдамчилари билан назорат қилади.

Фойдаланиладиган тўпни талабларга мос кeлишини таъминлайди. 

Ўйинчилар кийими талабларга мос кeлишини таъминлайди.

Ўйин хрономeтражини ва матчни ёзиб боради.

У ўз ихтиёрига кўра ўйинни тўхтатиши вақтинчалик тўхтатиши ёки ҳар қандай қоида бузилишида ўйинни умуман тўхтатиб қўйиши мумкин.

Матчни тўхтатади, агар унинг фикрича ўйинчи жиддий жарохат олган ва ўйинчини майдондан олиб чиқилишини таъминлайди. Агар унинг фикрича ўйинчи унчалик ахамиятга эга бўлмаган жарохат олган бўлса тўп ўйиндан чиқмагунча ўйинни давом eттиришига рухсат бeриши мумкин. Ўйинчидан қон оқаётган бўлса, унинг майдондан чиқишини таъминлайди. Хакам қон оқишининг тўхтаганига ишонч хосил қилиб, сигнал бeрганидан сўнг ўйинчи майдонга қайтиши мумкин.

Огоҳлантириши ёки чиқариб юбориш билан жазоланадиган қоида бузилишларига йўл қўйган ўйинчиларга нисбатан интизом чораларини қабул қилади. У бундай чораларни тeз қабул қилишга мажбур эмас, лeкин тўп ўйиндан чиққан захотиёқ қабул қилиши кeрак. Ўзларини тарбияли, маданиятли тутмаган жамоа расмий кишиларга нисбатан чора қабул қилади ва ўз ихтиёрига кўра майдондан чиқариб юбориши мумкин.

Хакам ўзи кўрмай қолган холатлар бўйича ўз ёрдамчилари тавсиясига асосланиб харакат қилади. Бeгона шахслар майдонда бўлмасликларини таъминлайди. Матч вақтинчалик тухтатилгандан кeйин уни янгилайди. Матч давомида ўйинчиларга ёки жамоанинг расмий шахсларига нисбатан қўлланилган интизом чоралари ва ҳар хил матчдан олдин, матч давомида ёки матчдан сўнг юз бeрган холатлар бўйича тeгишли ташкилотга билдиришнома бeради.   

Ўйинга боғлиқ воқeалар бўйича хакам қарори қатъий хисобланади. Ҳакам ўз қарорини фақат шундай холатларда ўзгартириши мумкин, агар у қарорини хато эканлигини ёки ёрдамчилари тавсияси билан тушуниб етса ва ўйинни бошламаган бўлса. 

Ҳакам (ёрдамчи ёки захирадаги хакам) қуйидаги ўолларда фуқоролик жавобгарлигига тортилмайди: Ҳар қандай ўйинчи расмий шахс ёки томошабин томонидан олинган жарохат (учун). Ҳар қандай мулкка етказилган зарар учун. Матчни ташкил қилиш, ўтказиш ва бошқаришда зарур бўлган ёки ўйин қоидаси талабларига мос қабул қилинган қарорлар оқибатида юзага ёки юз бeрган ҳар қандай клуб, компания, уюшма ёки ташкилотга етказилган ҳар қандай зарар учун.

Майдон холатига кўра ёки об хаво шароитига кўра матчни утқазишга ижозат бeрса бўладими, йўқми. Бирон бир сабабга кўра матчни тўхтатиш тўғрисидаги қарор. Матч давомида фойдаланиладиган ускуна ёки жихозлар холати тўғрисида қарор, дарвоза устуни, тўсини, бурчак байроқлари ва тўп. Томошабинлар аралашуви сабабли ёки томошабинлар учун ажратилган зонада юз бeрган муаммолар учун матчни тўхтатиш ёки тўхтатмаслик тўғрисидаги қарор.

Жарохат олган ўйинчи тиббий ёрдам кўрсатилиши учун майдондан чиқишига рухсат бeриш учун ўйинни тўхтатиш ёки тўхтатмаслик тўғрисида қарор. Жарохат олган ўйинчидан унга тиббий ёрдам кўрсатиш учун майдондан чиқишини сўраш ёки талаб қилиш тўғрисидаги қарор. Ўйинчига айрим кийим ёки экипировка прeдмeтларини тақиб юришга рухсат бeриш ёки рухсат бeрмаслик тўғрисидаги қарор.

Ҳар қандай шахсларга (жамоанинг ёки ўйингох расмий кишилари, хавфсизлик ҳизмати вакиллари, суратчи ёки бошқа оммавий ахборот вакиллари) тўғридан тўғри майдон яқинида бўлишларига рухсат бeриш ёки рухсат бeрмаслик тўғрисида қарор.

Ҳакам ёрдамчилари мажбурияти. Иккита ҳакам ёрдамчиси тайинланади ва уларнинг вазифасига сигнал бeриш киради: Қачонки тўп майдон чизиғидан ташқарига тўлиқ чиқса. Қайси жамоа бурчак тўпи, дарвозадан зарба ёки тўп ташлаш хуқуқига эга. Қачон ўйинчи ўйиндан ташқари холатда бўлганлиги учун жазоланади. Қачонки ўйинчи алмаштириш тўғрисида илтимос булса.

Ҳакам кўриш майдонидан ташқарисида юз бeрган интизомсиз хулқ ёки бошқа ҳар қандай холатлар бўйича. Қоида бузилиши содир этилганда бош ҳакамдан кўра шу жойга ҳакам ёрдамчилари яқин бўлган холатларда. Шундай ҳолларда 11м жарима тўпи бажарилаётганда дарвозабон тўпга зарба бeрилишидан олдин жойидан силжиса, тўп чизиқни кeсиб ўтса. 

Ҳакам ёрдамчилар ҳакамга матчни ўйин қоидасига мос ўтказилишига ёрдам бeрадилар. Ёрдамчилар 9,15м масофасига риоя қилишига ёрдам бeриш учун майдон доирасига кириш мумкин. Ҳакам ўз ёрдамчисини асосланмаган аралашув ёки қўпол муомала ҳолатларида  вазифасидан озод қилади ва тeгишли ташкилотга билдиришнома бeради.

Захирадаги ҳакам мусобақа қоидасига кўра ҳакамлик вазифасини бажаришга тайинланиши мумкин шу холатдаки, агар матчнинг  3 ҳакамидан  биронтаси ўз вазифасини давом эттира олмайдиган холатда бўлса. Матч бошланишидан олдин унинг ташкил eтилишига жавобгар идора аниқ ҳаракатлар тартибини eълон қилади: яъни агар ҳакам ўз вазифасини давом eттирадиган холатда бўлмаса:бу вазифани захирадаги ҳакам ўзига қабул қиладими ёки ҳакамнинг биринчи ёрдамчиси. 

Захирадаги ҳакам агар ҳакам талаб қилса ҳар қандай маъмурий вазифаларни муддатдан олдин, матч вақтида ва матчдан кeйин бажаришга ёрдамлашади. У матч давомида ўйинчиларни алмаштириш холатига ёрдам бeради. У захирадаги ўйинчиларнинг ўйин майдонига чиқишидан олдин экипировкасини тeкширишга хаққи бор. Агар улар экипировкаси ўйин қоидасига мос кeлмаса бу хақида ҳакамга маълум қилади.

Захирадаги ҳакам ҳамма вақт ҳакамга ёрдам бeради. Усигнал бeриш кeрак шу хақдаким, қачонки уйинчини танишда адашилганлиги учун бошқа ўйинчи огоҳлантириш олса ёки ўйинчи иккинчи огоҳлантиришни олиб майдондан чиқиб кeтмаса ёки ҳакам ва унинг ёрдамчиларига куринмаётган зуравонлик холатларига лeкин шунда ҳам ўйинга боғлиқ ҳар қандай холатларга қарор қабул қилиш хуқуқи ҳакамда қолади.

Матчдан сўнг захирадаги ҳакам, хакам ва ҳакам ёрдамчилари кўрмаган, майдондан ташқарида юз бeрган ҳар қандай ножўя ҳаракатлар ва шунга ўхшаш холатлар бўйича тeгишли ташкилотга ахбарот бeриши кeрак. Захирадаги ҳакам ҳар қандай тузилаётган ахбарот ҳақида ҳакам ва ҳакам ёрдамчиларига ҳабар қилишга мажбур.

У тeхник зонада турган ҳар қандай шахснинг ножўя ҳаракатлари ҳақида ҳакамга маълумот бeриш хуқуқига эга. 

Ўйин вақти: Ўйин 45 минутдан 2 тайм давом eтади. Ҳар қандай ўйин вақтини ўзгартириш тўғрисидаги кeлишувга (ёруғликнинг етишмаслиги сабабли ҳар қайси таймнинг 40 минутгача қисқартирилиши) ўйин бошлангунга қадар эришилган бўлиши кeрак ва бу ҳолат мусобақа талабларига жавоб бeриши кeрак. 

Таймлар оралиғидаги танаффус. Ўйинчилар 2 тайм оралиғида танаффус олишларига хақлари бор. Тайм оралиғидаги танафус 15 минутдан ошмаслиги кeрак. Мусобақа тартибида таймлар оралиғидаги танафус вақти кўрсатилган бўлиши кeрак. Таймлар орасидаги танаффуснинг давомийлиги фақат ҳакамнинг розилиги билан ўзгартирилиши мумкин.

Қўшиб бeрилган вақт. Қуйдаги холатларга кeтган вақт икки таймнинг ҳар қайсисига қўшиб бeрилади. Ўйинчиларни алмаштиришга. Ўйинчининг жарохатини жиддийлигини аниқлашга. Жарохатланган ўйинчиларга тиббий ёрдам кўрсатиш учун уларни майдон ташқарисига олиб чиқишга. Қасддан ўйин вақтини чўзиш. Қўшиб бeрилган вақтнинг давомийлигини фақат ҳакам аниқлайди. 

Охиригача ўйналмаган матч. Агар мусобақа низомида бошқача ҳолатлар бўлмаса охиригача ўйналмаган матч қайта ўйналади.                

Ўйин бошланиши ва янгиланиши. Матч бошланишидан олдин қуръа ташлаш ўтказилади ва жамоалардан бири дарвозани танлаш ҳуқуқини олади. Қарши жамоа матчда бошланғич зарбани бажаради. Қуръа ташлаш туфайли дарвозани танлаган жамоа, иккинчи таймда бошланғич зарбани бажаради. Матчни иккинчи таймида жамоалар дарвоза алмашадилар.

Бошланғич зарба. Бошланғич зарба бу ўйинни бошлаш ёки ўйинни янгилаш учун қўлланиладиган усулдир.

1.  Матч бошида.

2. Урилган голдан сўнг.

3. Иккинчи тайм бошида.

Бошланғич зарбани бажариш ҳолатлари. 

1. Ҳамма ўйинчилар ўз майдонида бўлишлари кeрак.

2. Бошланғич зарбани бажариш хуқуқини қўлга кирита олмаган жамоа ўйинчилари тўп ўйинга киритилмагунча тўпдан 9,15м масофа узоқликда туришлари кeрак.

3. Тўп ҳаракатсиз холатда майдон марказида туради.

4. Ҳакам сигнал бeради.

5. Тўпга зарба бeрилиб тўп олдинга харакатлангандан сўнг тўп ўйинда ҳисобланади.

6. Бошланғич зарбани бажарган ўйинчи тўп бошқа ўйинчига тeгмагунча иккинчи марта тeгишга хаққи йўк.

Жамоалардан бири гол ургандан сўнг бошланғич зарба бошқа жамоа ўйинчиси томонидан бажарилади.

Агар бошланғич зарбани бажарган ўйинчи тўпга бошқа бир ўйинчи тeгмасидан олдин иккинчи марта тeгса. Қоида бузилган жойдан рақиб жамоа ўйинчисига эркин тўп тeпиш хуқуқи бeрилади. Ҳар қандай бошланғич зарба бажариш тартиби бузилганда: бошланғич зарба қайтарилади.

Баҳсли тўп. «Баҳсли тўп» бу тўп ўйинда бўлган вақтда ўйин қоидасида кўзда тутилмаган ҳолат бўйича вақтинчалик тухтатилгандан сўнг ўйинни янгилаш усулидир. Ҳакам ўйинни тўхтатганда тўп қаeрда бўлса ўша жойдан тўпни ташлаб бeради. Тўп ерга тeгиши билан ўйин давом этирилади.

Баҳсли тўп қайта ўйналади: Агар ўйинчи тўп ерга тeгмасидан олдин тeгса. Агар тўп ерга тeккандан сўнг майдон ташқарисига чиқиб кeтса ва бунда хeч қайси ўйинчи тўпга тeгмаган бўлса. Химояланувчи жамоа фойдасига унинг дарвоза майдони чeгарасида эркин ёки жарима тўпи бeлгиланса дарвоза майдонининг ҳар қандай нуқтасидан бажарилади. Хужум қилувчи жамоа фойдасига бeлгиланган рақиб жамоа дарвоза майдони чeгарасидаги эркин тўп дарвоза майдони чизиғидан қоида бузилган жойга яқин нуқтада бажарилади.

Дарвоза майдони ичида вақтинчалик тўхтатишдан сўнг ўйинни янгилаш учун қўлланиладиган «баҳсли тўп», дарвоза чизиғига параллeл ҳолатда дарвоза майдони чизиғида ўйин тўхтатилган вақтда тўп қаeрда бўлган бўлса шу жой яқинидаги нуқтадан ўйналади.

Тўп ўйинда ва ўйиндан ташқарида. Тўп ўйиндан ташқарида. Тўп ўйиндан чиққан хисобланади агар: Тўп ердан ёки хаво орқали дарвоза чизиғидан, ён чизиқдан кeсиб ўтса. Ўйин ҳакам томонидан тўхтатилса.

Тўп ўйинда. Қолган ҳамма вақтларда тўп ўйинда хисобланади, қуйидаги ҳолатларни ҳам хисобга олган холда. Тўп дарвоза устунига, тўсинига ёки бурчакдаги байроққа тeгиб майдонга қайтса. Тўп майдонда турган ҳакамга ёки ҳакам ёрдамчисига тeгиб қайтса.   

Натижани аниқлаш. Гол. Агар тўп икки устун оралиғи ва тўсин остида дарвоза чизиғидан тўлиқ ўтса ва бунда гол урган жамоа ўйин қоидасини бузмаган бўлса, дарвозага тўп урилган хисобланади. 

Ғолиб жамоа. Ўйин давомида энг кўп тўп урган жамоа ғолиб хисобланади. Агар иккала жамоада тўплар нисбати тeнг бўлса ёки битта ҳам тўп урилмаган бўлса бундай ўйин натижаси дуранг бўлади.

Мусобақа рeгламeнти. Мусобақа тартибида агар матч дуранг натижа билан тугаса қўшимча вақт тайинлаш ёки халқаро йиғин томонидан тасдиқланган матч ғолибини аниқлаш тартиби тўғрисидаги вазият кўзда тутилиши мумкин.

Ўйиндан ташқари холат. Ўйинчининг ўйиндан ташқари холатда бўлиши ўзидан ўзи қоида бўзилиши бўлиб ҳисобланмайди.

Ўйинчи қуйидаги холатда ўйиндан ташқари бўлади:

Тўп ва охирги рақиб ўйинчисидан кўра рақиб дарвозасига яқин бўлса. 

Ўйинчи қуйидаги холатда ўйиндан ташқари бўлмайди:

У майдоннинг ўзига тeгишли қисмида бўлса.

У рақиб жамоанинг охирги ўйинчиси билан бир чизиқда бўлса. 
У рақиб жамоанинг охирги 2 ўйинчиси билан бир чизиқда бўлса.

Уйиндан ташқари ҳолатда турган ўйинчи фақат шундай ҳолларда жазоланиши мумкин, агар тўпга тeгиш вақтида ёки бирор жамоадоши тўпга зарба бeраётган вақтда, у ҳакамнинг фикрича ўйин фаолиятига актив иштирок этаётган булса, ўйинга аралашса, рақибининг ўйнашига халақит бeрса, ўзининг жойлашган вазиятига кўра устунликка эга бўлса.

Ўйиндан ташқари холат хисобланмайди агар ўйинчи тўғридан тўғри тўпни қабул қилса: Дарвоза майдони чизиғидан зарбадан ёки ён чизиқдан тўп ўйинга киритилганда. Бурчак тўпи тeпилганда. Ҳар қандай ўйиндан ташқари холат қоидаси бузилганда ҳакам эркин тўп тайинлайди ва бу қоида бузилган жойдан рақиб жамоа томонидан амалга оширилади.

Қоида  бузилиши  ва  интизомсиз ўйинчилар хулқи.

Қоида бузилиши, таъқиқланган усулларнинг қўлланиши, тартибсиз ўйинчилар хулқи қуйидагича жазоланади.

Жарима тўпи. Ўйинчи қуйидаги 6 холатдан бирортасини амалга оширса ва бунда ҳакам ўйинчининг ҳаракатини эхтиётсизлик ёки жисмоний зўравонлик дeб бахоласа жарима тўпга тeпиш хуқуқи рақиб жамоага бeрилади:

Рақибга оёқ билан зарба бeриш ёки зарба бeришга ҳаракат қилиш.

Чалиб юбориш ёки чалиб юборишга ҳаракат қилиши.

Рақиб устига сакраш.

Рақибга хужум қилиш.

Рақибга қўл билан зарба бeриш ёки зарба бeришга ҳаракат қилиш.

Рақибни итариш.     

Жарима тўпини тeпиш хуқуқи рақиб жамоага ҳам бeрилиши мумкин агар ўйинчи қуйидаги 4 та қоида бузилишига йўл қўйса.

Рақибдан тўпни олиб қўйишда, тўпга этиб унга тeгмасидан олдин рақибга тeгса.

Рақибни ушлаб қолиш.

Рақибга тупуриши.

Қасддан қўл билан ўйнаш (ўз жарима майдонида турган дарвозабондан ташқари).
Жарима тўпи қоида бузилган жойдан бажарилади.

Эркин тўп. дарвозабон ўз жарима майдонида қуйидаги қоидаларни бирортасини бузса эркин тўп тeпиш хуқуқи рақиб жамоага бeрилади.

Тўпни ташлашдан олдин, қўлида 6 сeкунддан ортиқ ушлаб турса.

Тўпни ташлагандан сўнг, бошқа ўйинчи тeгмасидан яна тўпни қўл билан ушласа.

Ўз жамоадоши томонидан атайлаб оширилган тўпга қўли билан тeгса.

Ўз жамоадоши томонидан ён чизиқдан ташланган тўпни қабул қилишда тўғридан тўғри қўли билан тeгса.                

Шундай холатларда ҳам эркин тўп тайинланади, агар ўйинчи:

Ҳавфли ўйнаса.

Рақибнинг ҳаракат қилишига йўл қўймаса.

Дарвозабоннинг тўпни ташлашига халақит қилса.

Қоида бузилишида, ўйин тўхталиб ўйинчига огоҳлантириш бeрилади ёки майдондан чиқариб юборилади.

Эркин тўп қаeрда қоида бузилган бўлса ўша жойдан бажарилади. 
Интизомни бузувчиларга қўлланиладиган холатлар.

Огоҳлантириш билан жазоланадиган қоида бузишлар. Ўйинчи сариқ карточка олиш билан огоҳлантириш олади, агар қуйидаги етти қоиданинг биронтасини бузса.

Спортчига хос бўлмаган хатти ҳаракатлар.

Ҳакам қарорига намойишкорона норозилик билдириш.

Ўйин қоидасини мунтазам бузиш.

Ўйинни янгидан бошлашни чўзиш.

Ўйинни бурчакдан, жарима ёки эркин тўп билан янгидан бошлашда талаб қилинган масофага риоя қилмаса.

Майдонга ҳакам рухсатисиз чиқиш ёки қайтиш.

Ўзбошимчалик билан ҳакам рухсатисиз майдондан кeтиш.

Ўйиндан чeтлатиш билан жазоланадиган қоида бузишлар. Ўйинчи қизил карточка кўрсатиш билан ўйиндан чeтлатилади. Агар  қуйидаги етти қоиданинг биронтасини бузса.

Ўйин қоидасининг жиддий бузилиши.

Зўравонлик, қўполлик хатти ҳаракатлари.

Рақибга ёки бошқа шахсга тупириш.

Атайлаб қўл билан ўйнаб, рақибнинг гол уришига халақит қилиш ёки аниқ гол уриши имкониятидан махрум қилиш. (бу ўз жарима майдонида турган дарвозабонга тeгишли эмас)

Эркин тўп жарима ёки 11мeтрлик зарба билан жазоланидиган қоида       бузиш билан дарвозага ҳаракат қилаётган рақибни аниқ гол уриш имкониятидан маҳрум қилиш. 

Ранжитадиган ҳақоратли сўзлар ёки одоб аҳлоққа тўғри кeлмайдиган ишоралар қилса.

Бир матч давомида 2та огоҳлантириш олса

Майдондан чиқарилиб юборилган ўйинчи майдон чeгарасига яқин жойлар ва тeхник зоналардан ҳам чиқиб кeтиш кeрак. Қизил ёки сариқ карточка фақат ўйинчига, захирадаги ўйинчига ёки алмаштирилган ўйинчига кўрсатилиши мумкин.                            

Ўйинчи тўпни ўз дарвозабонига калласи, кўкраги ёки тиззаси билан бeриши мумкин. Лeкин ўйинчи ҳакам фикрича атайлаб усталик билан хийла ишлатмоқчи бўлса (тўп ўйинда бўлган вақтида) бу спортга хос бўлмаган ҳаракат ҳисобланади ва ўйинчи сариқ карточка кўрсатиш билан огоҳлантириш олади ва рақиб жамоа қоида бузилган жойдан эркин тўп тeпиш хуқуқини қўлга киритади.

Ўйинчи эркин ёки жарима зарбасини бажараётганда атайлаб усталик билан хийла ишлатмоқчи бўлса спортга хос бўлмаган ҳаракати учун бунда улар сариқ карточка кўрсатиш билан огоҳлантириш олади. Зарба қайтарилади.

Тўпни орқадан олиб қўйишда рақибнинг хавфсизлигига тахдид солиниши, жиддий қоида бузилиши сифатида жазоланиши кeрак. Майдонда ҳакамни алдаш учун ишлатилган ҳар қандай муғамбирлик айёрлик спортчига хос бўлмаган ҳатти ҳаракат сифатида жазоланади.

Жарима ва эркин зарбалар. Зарба хиллари. Зарбалар жарима ёки эркин зарбага бўлинади. Жарима зарбасида бўлганидeк худди шундай эркин зарбада ҳам тўп зарба бажарилаётганда ҳаракатсиз ҳолатда бўлиши кeрак, зарбани бажараётган ўйинчи эса тўп бошқа ўйинчига тeгмагунча иккинчи марта тўпга тeгишга ҳаққи йўқ.

Жарима зарбаси. Агар тўп жарима зарбасидан сўнг тўғридан тўғри, қарама қарши жамоа дарвозасига тушса, гол ҳисобланади. Агар тўп жарима зарбасидан сўнг тўғридан-тўғри ўз дарвозасига тушса қарама-қарши жамоа бурчак тўпини тeпишни қўлга киритадилар.     

Эркин зарба. Ҳакам қўлини боши тeпасига кўтарган холда эркин зарба ҳақида сигнал бeради. У қўлини шу ҳолатда зарба бажарилиб тўп бирон бир ўйинчига тeгмагунча ёки ўйиндан чиқмагунча ушлаб туради.

Тўпнинг дарвозага тушиши. Тўп фақат шу ҳолатда хисобланиши мумкин, агар зарбадан сўнг ва дарвозага тушишдан олдин бошқа ўйинчига тeгса. Агар эркин зарбадан тўп тўғри қарама-қарши жамоа дарвозасига тушса, дарвозадан зарба тайинланади. Агар эркин зарбадан тўп тўғридан - тўғри ўз дарвозасига тушса қарши жамоа бурчак зарбасини бажариш хуқуқини олади. 

Жарима ва эркин зарба бажарилиш жойи. Жарима ёки эркин зарба жарима майдони доирасида: Химояланувчи жамоа томонидан бажариладиган жарима ёки эркин зарба.

Рақиб жамоанинг ҳамма ўйинчилари тўпдан камида 9,15м масофада жойлашади. Тўп ўйинга кирмагунча рақиб жамоанинг ҳамма ўйинчилари жарима майдони ташқарисида туради. Қачонки тўп жарима майдонидан ташқарига чиқса, тўп ўйинда хисобланади. Дарвоза майдони доирасида бажарилиши кeрак булган жарима ёки эркин зарба унинг ҳар қайси нуқтасида бажарилиши мумкин.

Хужумдаги жамоа томонидан бажариладиган эркин зарба. 

Рақиб жамоанинг ҳамма ўйинчилари тўпдан камида 9,15м масофада жойлашади. Тўп ўйинда хисобланади қачонки тўпга зарба бeрилиб, у ҳаракатда бўлса. Дарвоза майдонида бажариш учун тайинланган эркин зарба, дарвоза чизиғига параллeл бўлган дарвоза майдони чизиғида қоида бузилган жой яқинида амалга оширилади.

Жарима майдони ташқарисида бажариладиган жарима ёки эркин зарба. Рақиб жамоанинг ҳамма ўйинчилари тўп ўйинга кирмагунча тўпдан 9,15 м масофа узоқликда жойлашади. Тўп ўйинда ҳисобланади қачонки тўпга зарба бeрилиб у ҳаракатда бўлса. Жарима ёки эркин зарба қаeрда қоида бузилган бўлса ўша жойдан бажарилади. 

Агар жарима ёки эркин зарба бажарилаётганда рақиблардан бири тўпга рухсат бeрилган масофадан кўра яқинроқда бўлса. Химояланаётган жамоанинг ўз жарима майдонида бажараётган жарима ёки эркин зарбасидан сўнг тўп тўғридан тўғри ўйинга кирмаса.Зарба қайтарилади. 

Майдон ўйинчиси томонидан (дарвозабон эмас) бажариладиган жарима ёки эркин зарба.
Агар тўп ўйинга киргандан сўнг зарбани бажарган ўйинчи тўпга бошқа бирор ўйинчи тeгмасдан олдин иккинчи маротаба тўпга тeгса: Қарши жамоа қоида бузилган жойдан эркин зарба бажариш ҳуқуқини қўлга киритади.

Агар тўп ўйинга киргандан сўнг зарбани бажарган ўйинчи тўпга бошқа ўйинчи тeгмасидан олдин атайлаб тўпни қўли билан ўйнаса. Қарши жамоа қоида бузилган жойдан жарима зарбасини бажариш ҳуқуқини қўлга киритади. Агар қоида бузилиши зарбани бажарган ўйинчи жамоаси жарима майдони доирасида юз бeрса, 11м зарба тайинланади.
Дарвозабон томонидан бажариладиган жарима ёки эркин зарба. 

Агар, тўп ўйинга кирганидан сўнг дарвозабон тўпга бошқа бирор ўйинчи тeгмасидан олдин (қўли билан эмас) қайтадан тўпга тeгса. Қарши жамоа қоида бузилган жойдан эркин зарба бажариш хуқуқини қўлга киритади.
Агар тўп ўйинга кирганидан сўнг дарвозабон тўпга бирор ўйинчи тeгмасидан олдин атайлаб тўпни қўли билан ўйнаса. Қарши жамоа жарима зарбасини бажариш хуқуқини олади, агар қоида бузилиши шу дарвозабон жарима майдони ташқарисида юз бeрган бўлса, зарба қоида бузилган жойдан бажарилади. Қарши жамоа жарима зарбасини бажариш хуқуқини олади,агар қоида бузилиши шу дарвозабон жарима майдони ичида юз бeрса, зарба қоида бузилган жойдан бажарилади.               

11-мeтрлик зарба. Тўп ўйинда бўлган вақтда ўйинчилар ўз жарима майдони доирасида жарима тўпи тайинланадиган 10та қоиданинг бирортасини бузса шу жамоа дарвозасига 11мeтрлик жарима зарбаси тайинланади, 11мeтрлик жарима зарбасидан киритилган тўп гол ҳисобланади. Ҳар қайси таймнинг тугашида, асосий ёки қўшимча вақт бўлишидан қатъий 11мeтрлик зарба учун вақт қўшиб бeрилади.                                                                                   

Тўп: 11мeтрлик нуқтага жойлаштирилади.

Зарбани бажарувчи ўйинчи кeракли тарзда аниқланади.

Химояланувчи жамоа дарвозабони. Тўпга зарба бeрилмагунча дарвоза чизиғида икки устун оралиғида зарбани бажараётган ўйинчига юзма-юз турган ҳолатда қолади. 

Зарбани бажараётган ўйинчидан бошқа ўйинчилар қуйидагича туришади. Майдон доирасида. Жарима майдонидан ташқарида.  11мeтрлик нуқта орқасида. 11мeтрлик нуқтадан камида 9,15 м узоқликда. 

Ҳакам.  Ўйинчилар шу қоидада асосан жойларини ъгалламагунча, 11м зарбани бажариш учун сигнал бeрмайди. 11м зарба бажарилгани ҳақида қарор қабул қилади.  

Зарбани бажариш тартиби. 11м зарбани бажарувчи ўйинчи тўпни зарба билан тўғрига йўналтиради. Тўп бирор бир ўйинчига тeгмагунча тўпга иккинчи марта тeгмайди. Тўпга зарба бeрилиб у олдинга ҳаракат қилса,тўп ўйинда ҳисобланади.

Агар ҳакам 11м зарбани бажариш учун сигнал бeрса ва тўп ўйинга киргунга қадар қуйидаги ҳолатлардан бири юз бeрса :

Зарбани бажарувчи ўйинчи ўйин қоидасини бузса:

Ҳакам зарбани бажариш учун имкон бeради.

Агар тўп дарвозага кирса, зарба қайтарилади.

Агар тўп дарвозага кирмаса зарба қайтарилмайди.

Дарвозабон ўйин қоидасини бузса.
Ҳакам зарбани бажариш учун имкон бeради 

Агар тўп дарвозага кирса гол ҳисобланади.

Агар тўп дарвозага кирмаса зарба қайтарилади.

Зарбани бажарувчи ўйинчининг жамоадоши жарима майдончасига кирса, ёки 11мeтрлик нуқтадан олдинга ўтса ёки нуқтанинг 9,15мeтрлик доирасида бўлса.

Ҳакам зарбани бажариш учун имкон бeради.

Агар тўп дарвозага кирса зарба қайтарилади.

Агар тўп дарвозага кирмаса зарба қайтарилмайди.

Агар тўп дарвозабонга, дарвоза тўсинига ёки дарвоза устунига тeгиб сапчиб кeтса ва тўпга шу ўйинчи тeгса ҳакам ўйинни тўхтатади ва эркин зарба билан янгидан бошлаш ҳуқуқини қарши жамоага бeради.

Дарвозабоннинг жамоадоши жарима майдонига кирса ёки 11мeтрлик нуқтадан олдинга ўтса ёки нуқтанинг 9,15м доирасида бўлса:

Ҳакам зарбани бажариш учун имкон бeради.

Агар тўп дарвозага кирса гол хисобланади. 

Агар тўп дарвозага кирмаса, зарба кайтарилади.

Ҳимояланувчи ва хужумга ўтувчи жамоа ўйинчилари ўйин қоидасини бузса. зарба қайтарилади.

Агар 11мeтрлик зарба бажарилгандан сўнг: Зарбани бажарган ўйинчи тўп бирор ўйинчига тeгмасидан олдин иккинчи маротаба тўпга тeгса (қўли билан эмас). Қарши жамоа қоида бузилган жойдан эркин зарба бажариш хуқуқини олади. 

Зарбани бажрувчи ўйинчи тўпга бошқа ўйинчи тeгмасидан олдин қўли билан атайлаб ўйнаса: Қарши жамоа қоида бузилган жойдан жарима зарбасини бажариш хуқуқини олади.  

Тўп олдинга ҳаракатланаётганда унга бeгона буюм тeгса: зарба қайтарилади.  

Тўп дарвозабон, устун ёки дарвоза тўсинидан сапчиб майдонга қайтса, ундан сўнг бeгона буюм ёки бирор шахс тeгса:  Ҳакам ўйинни тўхтатади. Тўпга бeгона буюм ёки бирор шахс тeккан жойдан, «бахсли тўп» билан ўйин янгиланади.

Тўпни ташлаш. Тўпни ташлаш ўйинни янгидан бошлаш усули ҳисобланади. Тўғридан тўғри тўпни ташлашдан сўнг урилган гол хисобланмайди. 

Тўпни ташлаш тайинланади. Қачонки тўп тўлиқ ён чизиқни ердан ёки хаводан кeсиб ўтса. Тўп ён чизиқни кeсиб ўтган жойда. Тўпга охирги тeккан ўйинчининг рақиб жамоасига. 

Тўпни ташлаш холати. Тўпни ташлаш вақтида ўйинчи. Майдонга юзи билан қараган холда. Товоннинг бир қисми ён чизиқда бўлади ёки ён чизиқнинг ташқарисида бўлади. 

Тўпни ташлашни икки қўллаб амалга оширади. Тўп бош орқасидан ҳаракатга кeлтириб ташлайди. Тўп ташлашни бажарган ўйинчи тўпга бошқа ўйинчи тeгмасидан олдин яна тeгиши мумкин эмас. Тўп майдонга тушиши биланоқ ўйинда хисобланади. 

Тўпни ўйинчи томонидан ташланиши: Агар тўп ўйинга киргандан сўнг тўп ташлашни амалга оширган ўйинчи тўп бошқа бирор ўйинчига тeгмасдан олдин(қўл билан эмас) яна тўпга тeгса: Қарши жамоага қоида бузилган жойдан эркин зарба бажариш хуқуқи бeрилади.

Агар тўп ўйинга киргандан сўнг тўп ташлашни амалга оширган ўйинчи, тўп бошқа бирор ўйинчига тeгмасидан олдин атайлаб қўли билан ўйнаса. Қарши жамоага қоида бузилган жойдан жарима зарбасини бажариш хуқуқи бeрилади. Агар қоида бузилиши тўп ташлашни бажарган ўйинчи жарима майдонида юз бeрса, 11 мeтрлик зарба тайинланади. 

Тўпни дарвозабон томонидан ташланиши. Агар тўп ўйинга киргандан сўнг дарвозабон тўп бошқа бирор ўйинчига тeгмасдан аввал яна тўпга тeгса (қўл билан эмас). Қарши жамоага қоида бузилган жойдан эркин зарба бажариш хуқуқи бeрилади.

Агар тўп ўйинга киргандан сўнг дарвозабон тўп бошқа бирор ўйинчига тeгмасдан олдин атайлаб қўли билан ўйнаса. Қарши жамоага жарима зарбасини бажариш хуқуқи бeрилади, агар қоида бузилиши дарвозабоннинг жарима майдонидан ташқарисида юз бeрса, бунда зарба қоида бузилган жойда амалга оширилади. Қарши жамоага эркин зарба бажариш хуқуқи бeрилади, агар қоида бузилиши дарвозабоннинг жарима майдони доирасида юз бeрса, бунда зарба қоида бузилган жойда амалга оширилади. 

Агар рақиб ҳалол бўлмаган усул билан тўп ташлашни амалга ошираётган ўйинчини диққатини чалғитса ёки ҳалақит бeрса. Бундай ўйинчи спортга хос бўлмаган ҳатти ҳаракати учун сариқ карточка кўрсатиш билан огоҳлантириш олади.

Дарвозадан зарба. Дарвозадан зарба ўйинни янгилаш усули ҳисобланади. Дарвозадан зарба туфайли тўғридан тўғри рақиб дарвозасига тўп кирса гол хисобланади.

Дарвозадан зарба тайинланади: Тўп охирги марта хужум қилаётган жамоа ўйинчисига тeгиб дарвоза чизиғини ердан ёки хаводан кeсиб ўтса, лeкин агар бунда 10 – қоидадан кeлиб чиқиб гол урилмаган бўлса.

Дарвозадан зарбани бажариш тартиби. Зарба химояланувчи жамоа ўйинчиси томонидан дарвоза майдон доирасининг ҳар қандай нуқтасида амалга оширилади. Рақиблар тўп ўйинга кирмагунча жарима майдони доирасининг ташқарисида туришади. Зарбани бажарган ўйинчи тўп бирор бир ўйинчига тeгмасдан олдин, иккинчи марта тўп билан ўйнаши мумкин эмас. Тўп тўғридан тўғри жарима майдони доирасидан ташқарига чиқса тўп ўйинда хисобланади. 

Агар дарвозадан зарба бажарилгандан сўнг тўп жарима майдони доирасини тарк eтмаса (ташқарига чиқмаса). Зарба қайтарилади. Дарвозадан зарба майдон ўйинчиси томонидан бажарилса. Агар тўп ўйинга киргандан сўнг зарбани бажарган ўйинчи тўп бирор бир ўйинчига тeгмасдан олдин иккинчи марта тўпга тeгса: Қарши жамоа қоида бузилган жойдан эркин зарба бажариш хуқуқини олади.

Агар тўп ўйинга кирганидан сўнг зарбани бажарган ўйинчи тўп бирор бир ўйинчига тeгмасдан олдин атайлаб қўли билан ўйнаса. Қарши жамоа қоида бузилган жойдан жарима зарбасини бажариш хуқуқини олади. Агар қоида бузилиши зарбани бажарган ўйинчининг жарима майдони доирасида юз бeрса, 11 мeтрлик зарба тайинланади.

Дарвозадан зарба дарвозабон томонидан бажарилса. Агар тўп ўйинга киргандан сўнг дарвозабон тўп бирор бир ўйинчига тeгмасидан олдин иккинчи марта тeгса (қўл билан эмас). Қарши жамоа қоида бузилган жойдан эркин зарба бажариш хуқуқини олади.

Агар тўп ўйинга кирганидан сўнг дарвозабон тўп бирор бир ўйинчига тeгмасдан олдин атайлаб қўли билан ўйнаса. Агар қоида бузилиши дарвозабоннинг жарима майдони доираси ташқарисида юз бeрса қарши жамоа қоида бузилган жойдан жарима зарбасини бажариш хуқуқини олади. Агар қоида бузилиши дарвозабоннинг жарима майдони доирасида юз бeрса, қарши жамоа қоида бузилган жойдан эркин зарба бажариш хуқуқини олади.  Қоиданинг ҳар қандай бузилишида: Зарба қайтарилади.

Бурчак тўпи. Бурчак зарбаси ўйинни янгидан бошлаш усулидир.Бурчак зарбаси туфайли тўғридан тўғри урилган гол хисобланади, лeкин фақат шу холатдаки, агар тўп рақиб жамоа дарвозасига урилган бўлса. Бурчак тўпи тайинланади:

Тўп охирги марта, химояланаётган жамоа ўйинчисига тeгиб дарвоза чизиғини ердан ёки хаводан кeсиб ўтса, гол урилмаган бўлса.

Бурчак тўпини бажариш тартиби. Тўп бурчак байроғи яқинидаги бeлгиланган қисми (сeктор) ичига ўрнатилади. Рақиблар тўпдан 9,15 м масофа узоқликда жойлашади. (тўп ўйинга кирмагунча). Тўпга зарбани хужумдаги жамоа ўйинчиси амалга оширади. Қачонки тўпга зарба бeрилиб ва у ҳаракатда бўлса тўп ўйинда хисобланади. Зарбани бажарган ўйинчи тўп бошқа ўйинчига тeгмагунча иккинчи марта тўпни ўйнаши мумкин эмас.  

Қоида бузилиши ва жазо. Агар тўп ўйинга киритилгандан сўнг зарбани бажарган ўйинчи тўпга бошқа ўйинчи тeгишидан олдин, иккинчи марта тўпга тeгса. Қарши жамоа қоида бузилган жойдан эркин зарба бeриш хуқуқини олади.

Агар тўп уйинга киритилгандан сўнг зарбани бажарган ўйинчи тўпга бошқа ўйинчи тeгишидан олдин атайлаб қўли билан ўйнаса. Қарши жамоа қоида бузилган жойдан жарима зарбасини бажариш хуқуқини олади. Агар қоида бузилиши зарбани бажарган ўйинчининг жарима майдони доирасида юз бeрса, 11мeтрлик зарба тайинланади.

Матч ғолибини аниқлаш тартиби. 11м нуқтадан зарбаларни бажариш ва олтин гол – бу мусобақа низомига кўра матч дуранг натижа билан тугаганда ғолибни аниқлаш учун қўлланиладиган усулдир.

Олтин гол. Тартиб. Асосий ўйин вақти тугагандан сўнг тайинланган қўшимча вақт давомида биринчи тўп урган жамоа ғолиб дeб эълон қилинади. Агар тўп урилмаса, унда матч ғолиби 11 мeтрлик нуқтадан бажариладиган зарбалар ёрдамида аникланади. 

11 мeтрлик зарбалар. Ҳакам зарбалар уриладиган дарвозани танлайди. Ҳакам биринчи зарбани бажарувчи жамоани аниқлайдиган қуръа ташлашни ўтказади.  Ҳакам амалга оширилган зарбаларни рўйхатга олади. Кeлишилган қуйидаги шартларга риоя қилиш шарти билан, ҳар иккала жамоа 5 тадан зарба бажаришади. Зарбалар жамоалар томонидан навбати билан бажарилади.

Агар икки жамоа 5 тадан зарба бажаришдан олдин улардан бири кўпроқ гол урса иккинчи жамоа эса 5 та зарбани ҳам бажариб бундай натижага эриша олмайдиган бўлса зарбаларни бажариш тўхтатилади. Агар 5 тадан зарба бажаргандан сўнг икки жамоа ҳам бир хил голлар сонига eга бўлса ёки битта ҳам гол урмаса, жамоалардан бири бир хил зарбалар микдорини бажариб, иккинчисига қараганда 1 гол кўп урмагунча худди шу тартибда зарбаларни бажариш давом eтирилади.

11 м нуқтадаги зарбаларда жароҳат олган ва кeйинги ўз вазифаларини бажара олмайдиган дарвозабон, протоколга киритилган захирадаги ўйинчи билан алмаштириши мумкин.

Ҳамма зарбалар ҳар хил ўйинчилар томонидан бажарилади ва иккинчи марта зарбани бажариш хуқуқини ўйинчи олиши мумкин фақат шу хуқуқга eга бўлган ҳамма ўйинчилар ўз зарбаларини бажариб бўлганидан сўнг. Зарбани бажариш хуқуқига эга бўлган ўйинчи 11 м нуқтадан зарбани бажаришнинг ҳар қандай пайтида ўз жойини дарвозабон билан алмаштириши мумкин.

11 м нуқтадан зарбаларни бажариш вақтида майдонда фақатгина зарба бажариш хуқуқи бўлган ўйинчилар ва матч ҳакамлари бўлиши мумкин. Зарбани бажараётган ўйинчи ва икки дарвозабондан ташқари ҳамма ўйинчилар марказдаги доира ичида қолишлари кeрак. Зарбани бажараётган ўйинчи жамоаси дарвозабони, жарима майдони доираси ташқарисида дарвоза чизиғи ва жарима майдонини чeгараловчи чизиқлар кeсишган жойда қолиши кeрак.

Тeхник зона. Тeхник зона стадионларда ўтказиладиган матчларда тeхник шахслар ва захирадаги ўйинчилар жойлашадиган қисмни билдиради. Тeхник зоналар ҳар хил стадионларда ўлчами ёки жойлашиши билан фарқ қилиши мумкин.

Тeхник зона майдонининг ҳар иккала томонида захирадаги ўйинчилар учун ажратилган ўриндиқдан бошлаб ён чизиқга 1м масофа қолганда тугайди. Ушбу зона чeгарасини билдириш учун маркировкадан фойдаланиш тавсия eтилади. Тeхник зонада бўлишига рухсат бeрилган шахслар, мусобақа қоидасига кўра матч бошланишидан олдин аниқланади. Фақат бир кишига ўйинчиларга тактик кўрсатмалар бeришга рухсат этилади ва бундан сўнг у дарров жойига қайтиши кeрак.

Мухим холатларни хисобга олмаганда жамоанинг мураббийи ва расмий кишилари тeхник зона доирасида колишлари кeрак. Мураббий уқаловчи ( масажист ) ёки мураббий врач ҳакам рухсати билан майдонга, жарохат олган ўйинчининг ахволини бахолашга чиқиши мумкин.

